
ХАЛКАРО ҲАЁТ

ГЗБЕКИСТОН РЕС1УБЛИКАСИ ПРЕЗИДЕНТИ
ИСЛОМ КАРИМОВНИНГ «ЗАМОНАВИИ УИ-

КОМПЛЕКС РИВОЖЛАНТИРИШ ВА КИЕОАСИНИ 
ЎЗГАРТИРИЦ ХАМДА АХОЛИ ҲАЁТИНИНГ

»
Г

Ҳурматли конференция иштирокчилари,
хонимлар ва жаноблар!

Сиз, а зи з меҳмонларимиз, Бирлашган Миллатлар Ташкилоти, 
Халқаро валюта жамғармаси, Жаҳон банки, Осиё тараққиёт 

банки, Ислом тараққиёт банки, АСЕАН, ЮНЕСКО каби нуфузли  
халқаро ташкилотлар, молия институтлари ҳам да бошқа 

тузилмалар вакилларини, уй-жой қурилиши соҳасидаги йирик 
компаниялар раҳбарлари ва етакчи мутахассисларни -  бугунги 

конференциянинг барча қатнашчиларини қутлаш, ушбу 
ф орум да иштирок этаётганингиз учун ўзимнинг чуқур 

ҳурматим ва самимий миннатдорлигимни изҳор этиш менга
катта мамнуният бағишлайди.

Уй-жой қурилиши со- 
ҳаси ўткир ижтимоий му- 
аммоларни ҳал этиш учун 
улкан аҳамиятга эга эка- 
ни, қурилиш билан боғ- 
лиқ кўплаб тармоқлар ва 
бутун мамлакат иқтисо- 
диётининг мутаносиб ри- 
вожланиши ҳамда барқа- 
рор ўсиш суръатларини 
таъминлайдиган энг му- 
ҳим омил экан и ни  
ҳисобга оладиган бўлсак, 
бугунги конф еренция 
учун танланган қишлоқ- 
да уй-жой қурилишининг 
роли ҳақидаги мавзунинг

долзарблиги тўғрисида 
гапириб ўтириш нинг 
ҳожати бўлмаса керак.

Эксперт марказлари- 
нинг маълумотларига 
кўра, иқтисодий ривож- 
ланган давлатларда инве- 
стициялар  таркибида 
умумий сармоялар ҳаж- 
мининг 20 фоизидан 40 
фоизигача бўлган улуши 
айнан уй-жой қурилиши 
соҳасига тўғри келаётга- 
ни албатта бежиз эмас.

Бугунги кунда уй-жой 
қурилиши ва иқтисоди- 
ётнинг мазкур соҳа билан

боғлиқ тарм оқларини  
ривожлантириш молия 
тизим ини ш аклланти- 
риш ва барқарор ривож- 
лантиришнинг энг му- 
ҳим бўғинларидан бири 
ҳамда банклар активлари 
ва ишончли ресурс база- 
сининг мустаҳкам ман- 
баи бўлиб қолмоқда.

Бу ҳолат жаҳон моли- 
явий-иқтисодий инқиро- 
зи ҳамон давом этаётган 
ҳозирги шароитда алоҳи- 
да аҳамият касб этмоқда.

ОҚСАРОЙДА
КАБУЛ

ЎЗБЕКИСТОН РЕСПУБЛИКАСИ ПРЕЗИДЕНТИ ИСЛОМ 
КАРИМОВ 17 АПРЕЛЬ КУНИ ОҚСАРОЙДА «ЗАМОНАВИЙ УЙ- 

ЖОЙ ҚУРИЛИШИ -  ҚИШЛОҚ ЖОЙЛАРИНИ КОМПЛЕКС 
РИВОЖЛАНТИРИШ ВА ҚИЁФАСИНИ ЎЗГАРТИРИШ ҲАМДА 

АҲОЛИ ҲАЁТИНИНГ СИФАТИНИ ЯХШИЛАШ ОМИЛИ» 
МАВЗУИДАГИ ХАЛҚАРО КОНФЕРЕНЦИЯДА ИШТИРОК 
ЭТИШ УЧУН МАМЛАКАТИМИЗГА ТАШРИФ БУЮРГАН 

ИСЛОМ ТАРАҚҚИЁТ БАНКИ ПРЕЗИДЕНТИ АҲМАД 
МУҲАММАД АЛИНИ ҚАБУЛ ҚИЛДИ

Давлатимиз раҳбари меҳмонни юрти- 
мизга ташрифи билан қутлар экан, Ис
лом тараққиёт банкининг аъзо мамлакат- 
ларда муҳим ижтимоий ва иқтисодий да- 
стур ва лойиҳаларни қўллаб-қувватлаш 
орқали изчил ривожланиш ва барқарор- 
ликни таъминлаш бўйича олиб бораёт- 
ган бунёдкорлик ишлари Ўзбекистонда 
юксак баҳоланишини таъкидлади.

Ислом Каримов Аҳмад Муҳаммад 
Алининг нуфузли халқаро молия таш
килоти раҳбари сифатида мамлакатимиз 
билан ҳамкорликни янада кенгайтириш 
масалаларига алоҳида эътибор қарата-

ётганини, Ўзбекистоннинг турли соҳа- 
лардаги ташаббусларини фаол қўллаб- 
қувватлаётганини ҳамда юртимизда 
ўтказилаётган бугунги даврнинг долзарб 
масалаларига бағишланган халқаро кон- 
ференцияларда ўзининг анжуман мав- 
зуси чуқур ва ҳар томонлама таҳлил 
этилган маърузалари билан доимий ра- 
вишда иштирок этиб келаётганини араб 
дунёсининг Ўзбекистонга бўлган юксак 
ҳурмат-эҳтироми ифодаси сифатида 
қаралишини алоҳида таъкидлади.

ТОШКЕНТДАГИ 
СИМПОЗИУМЛАР 

САРОЙИДА 
17 АПРЕЛЬ КУНИ 

ПРЕЗИДЕНТИМИЗ 
ИСЛОМ КАРИМОВ 

ТАШАББУСИ БИЛАН 
ТАШКИЛ ЭТИЛГАН 
«ЗАМОНАВИЙ УЙ- 

ЖОЙ ҚУРИЛИШИ -  
ҚИШЛОҚ 

ЖОЙЛАРИНИ 
КОМПЛЕКС 

РИВОЖЛАНТИРИШ 
ВА ҚИЁФАСИНИ 

ЎЗГАРТИРИШ 
ҲАМДА АҲОЛИ 

ҲАЁТИНИНГ 
СИФАТИНИ 
ЯХШИЛАШ 

ОМИЛИ» МАВЗУИДА 
ХАЛҚАРО 

КОНФЕРЕНЦИЯ 
БЎЛИБ ЎТДИ

МАМЛАКАТИМИЗ БУЮК 
КЕЛАЖАГИНИНГ МУСТАҲКАМ АСОСИ

Анжуманда Бирлашган Миллат
лар Ташкилоти, Халқаро валюта 
жамғармаси, Жаҳон банки, Осиё 
тараққиёт банки, Ислом тараққи- 
ёт банки, Жануби-Шарқий Осиё 
мамлакатлари уюшмаси (АСЕАН), 
ЮНЕСКО ва бошқа нуфузли хал- 
қаро ташкилотлар раҳбарлари ва ва- 
киллари, АҚШ, Хитой, Жанубий 
Корея, Япония, Буюк Британия,

Франция, Германия, Испания, 
Италия, Ҳиндистон, Россия каби 
олтмишдан зиёд мамлакатдан 300 
дан ортиқ олим, мутахассис ва эк
сперт иштирок этди.

Конференция Ўзбекистонда 
қишлоқ жойларининг қиёфасини 
тубдан ўзгартириш, ҳудудларни 
ижтимоий-иқтисодий жиҳатдан 
комплекс ривожлантириш, аҳоли

бандлиги ва унинг даромадлари- 
ни оширишнинг устувор йўнали- 
ши ҳамда муҳим шарти сифатида 
белгиланган намунавий лойиҳалар 
асосида қишлоқ аҳоли пунктлари- 
ни обод этиш ва якка тартибдаги 
замонавий уй-жой қурилишига 
доир дастурлар ижроси натижала- 
рини ҳар томонлама чуқур ўрга- 
ниш, халқаро ҳамжамият ва хо-

рижлик экспертларни мамлакати- 
мизда ушбу соҳада эришилаётган 
ютуқлар билан кенг таништириш- 
га бағишланди.

Ў збекистон  Р еспубликаси  
Президенти Ислом Каримов хал- 
қаро конференциянинг очилиш 
маросимида нутқ сўзлади.

ПАРЛАМЕНТДА

Электрон тўлов 
ва электрон 

тижорат
ОЛИЙ МАЖЛИС ҚОНУНЧИЛИК 
ПАЛАТАСИНИНГ АХБОРОТ ВА 

КОММУНИКАЦИЯ ТЕХНОЛОГИЯЛАРИ 
МАСАЛАЛАРИ ҚЎМИТАСИ ЎЗБЕКИСТОН 

РЕСПУБЛИКАСИ МАРКАЗИЙ БАНКИ БИЛАН 
ҲАМКОРЛИКДА УШБУ ТИЗИМНИ ЯНАДА 

РИВОЖЛАНТИРИШГА ОИД НОРМАТИВ-
ҲУҚУҚИЙ БАЗАНИ ТАКОМИЛЛАШТИРИШ 

МАСАЛАЛАРИНИ КЎРИБ ЧИҚДИ
Тадбирда кичик бизнес субъектларини кредитлашда на- 

зорат қилувчи органлар билан тадбиркорлик тузилмалари 
ўртасидаги мулоқотни истисно этувчи электрон тизимга кенг 
миқёсда ўтишнинг меъёрий-ҳуқуқий масалалари атрофли- 
ча муҳокама этилди. Таъкидланганидек, замонавий ахборот 
ва компьютер технологияларини иқтисодиёт тармоқлари, 
айниқса, банк-молия ва тижорат соҳаларига кенг жорий 
этиш масалалари Президентимизнинг бир қатор фармон ва 
қарорларида устувор йўналиш сифатида аниқ белгилаб бе- 
рилган. Уларда пластик карталар ва бошқа электрон тўлов 
воситаларидан фойдаланиш учун дастурий-техник инфра- 
тузилмани такомиллаштириш ҳамда тижорат фаолияти ва 
тадбиркорликка замонавий ахборот-коммуникация техно
логияларини татбиқ қилишни рағбатлантиришга қаратил- 
ган чора-тадбирлар ҳам кўрсатиб ўтилган.

— Бугунги семинардан асосий мақсад кичик бизнес ва 
хусусий тадбиркорлик субъектлари фаолиятининг рақобат- 
бардошлиги, молиявий барқарорлик ва инвестиция фаолли- 
гини янада оширишда электрон тўлов ва электрон тижорат 
тизимининг ҳуқуқий асосларини такомиллаштириш ва оп- 
тималлаштириш, электрон тижорат инфратузилмасини шак- 
ллантириш орқали маҳаллий товарларни ташқи бозорда реа
лизация қилишни кенгайтиришга кўмаклашишдан иборат, 
— деди қўмита раиси, O'zLiDeP фракцияси аъзоси Абдура- 
шид Жўрабоев.

S

ФОРУМ Ўн иккита 
партиявий лойиқа

«ОБОД ТУРМУШ ЙИЛИ» ДАВЛАТ ДАСТУРИ ИЖРОСИНИ
ТАЪМИНЛАШГА ХИЗМАТ ҚИЛАДИ

«К ичик бизнес ва 
тадбиркорликнинг ри- 
вожланиши — обод тур- 
мушнинг муҳим шарти» 
форуми доирасида ўтка- 
зилган «Лойиҳаларимиз: 
ёшлар, тадбиркорлар ва 
ҳар бир оилага» номли 
анжуманда O 'zL iD eP  
фаоллари ўн иккита йи- 
рик лойиҳа ижросига ки- 
риш илганини маълум 
қилдилар.

КОНЦЕПЦИЯ — АМААДА Ҳуқуқни қўллаш 
амалиётидаги янги услуб

САМАРҚАНД ВА БУХОРО ВИЛОЯТЛАРИДА «ДАВЛАТ ҲОКИМИЯТИ ВА 
БОШҚАРУВИ ОРГАНЛАРИ ФАОЛИЯТИНИНГ ОЧИҚЛИГИ ТЎҒРИСИДА»ГИ 

ҚОНУН ЛОЙИҲАСИ ҲУҚУҚИЙ ТАЖРИБАДАН ЎТКАЗИЛМОҚДА

Шу муносабат билан 
Самарқанд шаҳрида 
«Давлат ҳокимияти ва 
бошқаруви органлари 
фаолиятининг очиқлиги 
тўғрисида»ги Ўзбекис- 
тон Республикаси қону- 
ни лойиҳаси синови 
бўйича ҳуқуқий экспер
тиза ўтказиш юзасидан 
Ишчи комиссиясининг

сайер йиғилиш и ҳамда 
«Фуқароларнинг ахборот 
олишга бўлган конституци- 
явий ҳуқуқларини таъмин- 
лашнинг ташкилий меха- 
низмларини янада тако- 
миллаштириш» мавзуида 
семинар ўтказилди. Тадбир
да Ишчи комиссияси аъзо- 
лари, Олий М ажлис 
Қонунчилик палатаси де-

путатлари ва Сенати аъзо- 
лари, халқ депутатлари Са- 
марқанд вилоят кенгаши 
депутатлари, давлат ҳоки- 
мияти ва бошқарув орган- 
лари раҳбарлари, нодавлат 
нотижорат ташкилотлари 
ҳамда оммавий ахборот во- 
ситалари ходимлари ишти- 
рок этдилар.

Ўзбекистон Республикаси Марказий банки 2013 йил 16 апрелдан бошлаб валюта операциялари 
бўйича бухгалтерия ҳисоби, статистик ва бошқа ҳисоботларни юритиш, шунингдек, божхона 
ва бошқа мажбурий тўловлари учун хорижий валюталарнинг сўмга нисбатан қуйидаги 
қийматини белгилади:*)

в) Валюта қийматини белгилаш чоғида Ўзбекистон Республикаси Марказий банки мазкур валюталарни ушбу 
қийматда сотиш ёки сотиб олиш мажбуриятини олмаган.

12Австралия2доллари А  2140,79 1 АҚШ доллари ▲ 2054,30 1 Хитой юани ▲ 332,02 1 Туркия лираси А  1146,18 10 Япония иенаси ▼ 210,40
1 Англия фунт стерлинги А  3146,98 1 Миср фунти 89,92

► 1 Малайзия ринггити ▲ 675,87 1 Швейцария франки А  2210,59 1 Россия рубли А  66,42
1 Дания кронаси 360,33 1 Исландия кронаси 17 32 1 Польша злотийси 654,09 1 ЕВРО ▲ 2683,21 1 Украина гривнаси 257,01
1 БААдирҳами 559,36 1 Канада доллари 2017,78 1 СДР 3092,34 10 Жанубий Корея вони 18,25

ХАЛҚАРО
УЗ1ЕКИСТОН РЕСПУИИКАСИ1РЕЗИДЕНТИ ИСН1М КАРИМ1ВНИНГ «ЗАМОНАВИЙ УЙ-ЖОЙ (УР И И Ш И  -  КИ1П0К 
ЖОЙПАРИ1И КОМППЕКС РИВ0ЖПАНТИРИ1 ВА КИЁОАСИНИ ЎЗГАРТИРИП ХАМ|А АХОПИ ХАЁТИ1И1Г СИ1АТИНИ 

■ МАВЗУСИДАГИ ХАПКАРО КОНОЕРЕНЦИЯНИНГ ОЧИ1ИИ МАРОСИМИДАГИ НУТКИ
Давоми. Бошланиши I -саҳифада М М

Кредит маблағлари билан етарлича таъ- 
минланаётганига карамасдан, бу маблағлар 
якуний исгеъмолчи, яъни иктисодиётнинг 
реал секторига етиб бормаётгани глобал мо- 
лиявий-иқтисодий инқироздан чиқишда 
жиддий тўсиқлардан бири экани сир эмас. 
Ҳолбуки, асосий захира валюталарини чи- 
қарадиган эмитент мамлакатларда фоиз став- 
калари даражаси ниҳоятда паст. Айрим ҳол- 
ларда бу ставкалар ноль қийматигача тушиб 
кетаётганига эса ишониш қийин.

Мухтасар айтганда, кредит ресурслари 
ҳажмининг етарлилиги кўплаб ҳолатлар, би- 
ринчи навбатда, 2008 йилда глобал молия- 
вий-иқтисодий инқирозни юзага келтирган 
жиддий сабабларнинг бартараф этилмагани 
туфайли, афсуски, иқгисодиёгни жонлан- 
тирадиган туртки ва омилга айлана олмаяп- 
ти.

Бундай шароитда уй-жой қурилиши ва 
у билан биргаликда ривожланадиган инф- 
ратузилма — коммунал ва ижтимоий сек
тор, транспорт ва коммуникация тармоқла- 
ри, замонавий қурилиш материаллари ҳамда 
конструкцияларини ишлаб чиқариш капи
тал ва инвестицияларни жалб этиш, шу- 
нингдек, энг мураккаб ва жиддий ижтимо- 
ий масалалардан бири — аҳоли бандлиги му- 
аммосини ҳал этишнинг гоят мақбул ва са- 
марали соҳаси сифатида хизмат қила олади- 
ган ҳамда хизмат қилиши лозим бўлган 
йўналишга айланмокда.

Аксарият давлатларнинг тарихий тажри- 
баси шундан далолат берадики, уй-жой 
қурилиши ва инфратузилма соҳасини тарақ- 
қиётнинг устувор йўналиши сифатида бел- 
гилаш миллий иқгисодиёгни қайта тиклаш- 
нинг ҳал қилувчи воситаси бўлиб хизмат 
қилади. Масалан, Буюк депрессия деб атал- 
ган 1930- йиллардаги инқироз даврида АҚ- 
Шда Президент Рузвельт якка тартибдаги 
уй-жой қурилишини кредит билан таъмин- 
лаш тизимини жорий қилди ва бу ислоҳот 
иқтисодий ўсишни тиклашда ҳал қилувчи 
аҳамият касб этди.

Ўз вақтида Германия, Буюк Британия, 
Скандинавия давлатлари ва бошқа мамла
катларда иқтисодиётни рагбатлантириш 
ҳамда қайта тиклаш мақсадида ана шундай 
дастурлар қабул қилинган.

Ҳурматли конференция қатиашчилари!
Ўзбекистонда амалга оширилаётган мо

дель — қишлоқда уй-жой қуришни комп
лекс амалга ошириш дастурининг мазмун- 
моҳиятини баён этишдан олдин мамлака- 
тимизни иқтисодий, ижтимоий ривожлан- 
тириш ва модернизация қилишнинг ана шу 
энг муҳим соҳасида яқин-яқингача қандай 
муаммолар тўпланиб қолгани, ҳақиқий 
аҳвол қандай бўлгани ҳақида қисқача тўхта- 
либ ўтишга ижозат бергайсиз.

Бу соҳанинг бош хусусияти шунда эди
ки, у деярли бошқарилмас, бошқача айт
ганда, ўзбошимчалик авж олган эди.

Бу аслида нимани англатар эди?
Қишлоқда уй-жойлар аҳоли пунктлари- 

ни барпо этишда қўлланиши зарур бўлган 
бош режаларсиз қурилар, ҳудудларнинг 
ўзига хос табиий ва иқлим хусусиятлари, 
ўзбек оиласининг миллий анъаналарини 
ҳисобга олиб, пухта ишлаб чиқилган наму- 
навий уй-жой лойиҳалари йўқ эди.

Ўзи ҳам буюртмачи, ҳам қурувчи бўлган 
қишлоқ аҳолисининг имкониятлари чеклан- 
гани, шунингдек, қурилиш материаллари- 
нинг доимий танқислиги ҳамда қишлоқда 
ривожланган қурилиш саноати бўлмагани 
учун бу борадаги ишлар ўз ҳолига ташлаб 
қўйилган эди. Бошқача айтганда, уй-жой- 
лар қўлбола қурилиш материаллари — хом 
гиштдан қурилар, хоналарига ёгочдан пол 
қилинмас, том ёпиш материали сифатида 
асосан асбест шиферлардан фойдаланилар 
эди.

Бош режасиз қурилган уй-жойларни 
коммунал кулайликлар билан таъминлаш,

ичимлик суви тармогига, электр энергияси 
ва газ тармогига улаш борасида жиддий 
муаммолар пайдо бўлар эди.

Янги қурилган уй эгаларининг тиббиёт 
муассасалари, мактаблар, болалар богчала- 
ри, савдо шохобчалари, бозорлар, ҳовли- 
сига олиб борадиган йўл, яъни оиланинг 
қулай шароитда яшаши учун зарур бўлган 
инфратузилма билан таъминланишда қан- 
дай муаммоларга дуч келгани ҳақида гапи- 
риб ўтирмаса ҳам бўлади.

Ҳозирги вақтда Ўзбекистон аҳолисининг 
қарийб 50 фоизи, яъни 15 миллионга яқин 
одам қишлоқ жойларида истиқомат қилаёт- 
ганини ҳисобга оладиган бўлсак, бугунги 
кунда ушбу соҳада ҳал қилишимиз лозим 
бўлган мураккаб вазифаларнинг кўлами ва 
миқёсини тасаввур этиш қийин эмас.

Бу борада шуни инобатга олиш керак- 
ки, Ўзбекистонда қишлоқ жойларида ҳар 
йили 150 мингдан ортиқ янги оила вужуд- 
га келмоқда, мустақил тараққиётимиз йил- 
ларида эса қишлоқларимизда 2 миллион 600 
мингдан зиёд ёш оила пайдо бўлди ва улар 
ўз уйига эга бўлишга эҳтиёж сезмоқда. Шу 
муносабат билан ҳозирги кунда қишлоқ жой
ларида якка тартибда уй-жой қуриш бўйича 
узоқ йиллар мобайнида шаклланган ёнда- 
шувлар, усул ва амалиётни қайта кўриб чи- 
қиш вақти келгани, буни ҳаётнинг ўзи ил- 
гари сураётгани янада яққол аён бўлмоқда.

Ўзбекистонда амалга оширилаётган 
Қишлоқ жойларида намунавий лойиҳалар 
асосида якка тартибдаги уй-жойлар қуриш 
дастурининг муҳим хусусиятлари, долзар- 
блиги, унга бўлган талаб ва эҳтиёжнинг 
принципиал хусусиятлари нималардан ибо- 
рат?

Бу борада биринчи навбатда ҳал этиш 
лозим бўлган принципиал масалалардан 
бири — уй-жой курилишининг қонунчи- 
лик, ҳуқуқий ва норматив базасини тубдан 
қайта кўриб чиқиш ҳамда ислоҳ этишдан 
иборат эди.

Ўзбекистон Республикаси Конституци- 
ясида мустаҳкамланган хусусий мулкнинг 
дахлсизлиги ҳақидаги принципга асослан- 
ган ҳолда қабул қилинган Уй-жой ва Ша- 
ҳарсозлик кодекслари, Ўзбекистон Респуб- 
ликасининг «Ипотека тўтрисида»ги қонуни, 
бошқа қонун ва меъёрий ҳужжатларда мул- 
кдорнинг уй-жой ҳамда у барпо этилган ер 
участкасига муддатсиз эгалик қилиш ва уни 
мерос қилиб олиш ҳуқуқи мустаҳкамлаб 
қўйилган.

Қишлоқ аҳолисига якка тартибда уй-жой 
куриш учун ер участкалари бир оилага 6 со- 
тих ҳисобида умрбод мерос қилиб олиш 
ҳуқуқи билан бепул ажратилаётганини ало- 
ҳида таъкидлашни истардим. Бу эса бизнинг 
ер ресурсларимиз чекланган шароитда ни- 
ҳоятда катта аҳамиятга эгадир.

Тасдиқланган меъёрий ҳужжатларга му- 
вофиқ, қишлоқ жойларида уй-жой массив- 
ларини куриш ишлари якка тартибда уй- 
жой курувчи ташкилотлар томонидан иш- 
лаб чиқилган ва маъқулланган намунавий 
лойиҳалар асосида, муҳандислик-коммуни- 
кация, ижтимоий ва бозор инфратузилма- 
си объектлари билан биргаликда барпо этил- 
моқда. Республика ва маҳаллий бюджетлар 
ҳисобидан автомобиль йўллари, ички ком
муникация тармоқларини қуриш, сув, газ 
ва энергия таъминотини йўлга қўйиш ал- 
батта амалга оширилиши лозим бўлган му- 
ҳим шартлардандир.

Янги уй-жой массивларида яшайдиган 
аҳоли сони инобатга олиниб, мактаблар, бо- 
лалар богчалари, қишлоқ врачлик пунктла- 
ри, савдо шохобчалари ва спорт иншоотла- 
ри ҳам намунавий лойиҳалар асосида барпо 
этилмоқда.

Қишлоқларда уй-жой комплексларини 
қуришда муҳандислик-коммуникация ин- 
фратузилмаси билан бир қаторда янги тур- 
даги сервис ва электрон хизматлар кўрса-

тиш объектларини барпо этиш ҳамда ишга 
тушириш ҳам алоҳида эътиборга лойиқ ма- 
салалардандир.

Бу билан мен нима демоқчиман?
Бу ўринда янги, замонавий уй-жойлар 

барпо этиш билан бирга қишлоқдаги уй- 
лар, қишлоқдаги оилаларга энг замонавий 
компьютерлар, ахборот-коммуникация тех- 
нологиялари, замонавий телекоммуникация 
тизими, интернет кириб бораётгани ҳақида 
сўз бормоқда.

Энг асосийси, қишлоқ аҳолиси учун де
ярли янги бўлган бундай турдаги хизмат- 
лар одамлар эҳтиёжини таъминлаш билан 
бирга, қишлоқ касб-ҳунар коллежларида 
таълим олган ва касб эгаллаган минглаб, ўн 
минглаб йигит-қизларни иш билан банд 
этиш имконини бермоқда.

Фарзандларимиз, униб-ўсиб келаётган 
ёш авлод учун бу қанчалик муҳим аҳамият- 
га эга эканини ўзингизга бир тасаввур 
қилинг. Буни сўз билан ифода этиб бўлмай- 
ди.

Шу ўринда якка тартибда уй-жой қури- 
лишига кредит ажратиш механизмига эъти- 
бор қаратишни истардим. Қишлоқда яшай- 
диган одам уйнинг намунавий лойиҳасини 
танлаганидан сўнг дастлабки бадал сифати- 
да уй қийматининг 25 фоизи миқдоридаги 
ўз маблагини тўлайди. Унга қулай шартлар 
асосида узоқ муддатга — 15 йилга имтиёзли 
фоиз ставкаси бўйича — биринчи йил бел- 
гиланган фоизни тўламаслик шарти билан
— 7 фоиз миқдоридаги ипотека кредити бе- 
рилади. Бу Марказий банкнинг йиллик 12 
фоиз миқдорида белгиланган қайта молия- 
лаш ставкасидан анча пастдир.

Қишлоқ жойларида якка тартибда уй- 
жой қуриш бўйича комплекс ишларни амал
га ошириш учун яхлит институционал ту- 
зилма ташкил этилди.

Намунавий уй-жойларни лойиҳалашти- 
риш, ижтимоий ва муҳандислик-коммуни- 
кация инфратузилмасига эга бўлган уй-жой 
массивларини комплекс қуриш режасини 
ишлаб чиқиш «Қишлоқ курилиш лойиҳа» 
ихтисослаштирилган лойиҳа-тадқиқот ин
ститут зиммасига юкланган. Шу билан бир- 
га, мазкур институт қурилиш ишлари ба- 
жарилиши устидан муаллифлик назорати- 
ни ҳам амалга оширмоқда.

Намунавий лойиҳалар асосида якка тар
тибдаги уй-жойлар қурилишини кредит асо
сида молиялашни шу мақсадда ташкил этил
ган «Қишлоқ қурилиш банк» акциядорлик- 
тижорат банки амалга оширмоқда. Унинг ни
зом жамгармаси бугунги кунда қарийб 130 
миллион доллар миқдоридаги маблаққа тен- 
гдир.

Мазкур банк ташкил этилганидан буён 
ўтган тўрт йил мобайнида қишлоқда 23,6 
минг нафар якка тартибда уй-жой қурувчи- 
га қиймати 677 миллион доллардан зиёд 
ипотека кредитлари берилди.

Банк нафақат аҳоли, балки қишлоқда 
уй-жой ва ишлаб чиқариш ҳамда ижтимо- 
ий инфратузилма объектларини барпо эта- 
ётган қурилиш ташкилотлари, шунингдек, 
қишлоқ қурилишида фойдаланиладиган за- 
монавий материаллар ва конструкциялар 
ишлаб чиқарувчи корхоналарни ҳам кредит 
билан таъминламоқда.

Қишлоқ жойларида якка тартибда уй- 
жой қуриш дастурини амалга оширишда 
мамлакатимизнинг бошқа банклари — Та- 
шқи иқтисодий фаолият миллий банки ва 
«Ипотека банк» акциядорлик-тижорат бан
ки ҳам фаол иштирок этмоқда.

Уй-жойларни намунавий лойиҳалар асо
сида тайёр ҳолда топшириш шарти билан 
қуриш борасидаги ҳамма ишлар «Қишлоқ 
қурилиш инвест» ихтисослаштирилган ин
жиниринг компанияси зиммасига юклан- 
ган. Ягона буюртмачи бўлган ушбу компа
ния мамлакатимизнинг барча ҳудудларида 
ўз филиалларига эга бўлиб, у қишлоқ жой
ларида уй-жой массивларини сифатли қуриш

бўйича ягона сиёсатни амалга оширмоқда.
Шу билан бирга, мамлакатимиз ҳудуд- 

ларида ташкил этилган 900 дан ортиқ янги 
ихтисослаштирилган пудратчи қурилиш 
ташкилотларида бугунги кунда 20 минг 
нафарга яқин қурувчи меҳнат қилмоқда, за- 
монавий қурилиш материаллари, конструк- 
циялар, ёгоч пол, дераза панжаралари, том 
ёпиш ва бошқа материаллар ишлаб чиқара- 
диган 60 дан зиёд корхона ташкил қилин- 
ди. Кенг кўламли имтиёз ва преференция- 
лар тизими яратилди.

«Қишлоқ қурилиш банк» кредитлари 
ҳисобидан якка тартибда уй-жой қураётган 
қишлоқ аҳолиси ипотека кредитларини қай- 
тариш ва уларнинг устама фоизларини қоп- 
лашга йўналтириладиган даромад солиқла- 
рини тўлашдан озод этилган. Бундан ташқ- 
ари, улар сотиб олган уй-жойдаги мулк учун 
ипотека кредитини тўлиқ тўлагунга қадар 
солиқ тўлашдан озод этилди.

Қишлоқ жойларида уй-жой қуришда 
иштирок этаётган «Қишлоқ қурилиш ин
вест» инжиниринг компанияси, пудратчи 
ташкилотлар ва қурилиш материаллари 
ишлаб чиқарадиган ихтисослаштирилган 
корхоналар барча турдаги солиқлар ҳамда 
мақсадли давлат фондларига мажбурий аж- 
ратмалар, шунингдек, олиб келинаётган 
қурилиш техникаси ва кичик механизация 
воситалари учун божхона тўловларини 
тўлашдан озод этилган. Бу эса қишлоқ аҳоли- 
си учун курилаётган уй-жойлар қийматини 
сезиларли равишда камайтириш имконини 
бермоқда. Бундай уй-жойларнинг бир квад
рат метри шаҳардаги уй-жой қийматидан 
бугунги кунда ўртача 2 баробар пастдир.

Эътиборингизни яна бир масалага қарат- 
моқчиман. 2009-2012 йилларда намунавий 
лойиҳалар асосида уй-жой қуриш бўйича 
махсус дастурнинг амалга оширилиши на- 
тижасида мамлакатимизнинг 159 та қишлоқ 
туманида 650 та янги қишлоқ уй-жой мас- 
сиви барпо этилди, умумий майдони 3,2 
миллион квадрат метр бўлган 23,6 мингдан 
ортиқ якка таргибдаги уй-жой қурилди. Ушбу 
мақсадларга 1,2 миллиард доллардан зиёд 
миқдордаги инвестициялар йўналтирилди. 
Узунлиги 732 километр асфальтланган ав
томобиль йўллари, мингдан зиёд ижтимо
ий ва бозор инфратузилмаси объектлари бар- 
по этилди.

Ҳозирги вақтда мамлакатимизда қишлоқ 
аҳолисини марказлашган тармоқлар орқали 
тоза ичимлик суви билан таъминлаш дара- 
жаси 75,8 фоизни, табиий газ билан таъ- 
минлаш даражаси эса 76,2 фоизни ташкил 
этмоқда.

Жорий йилда ҳам қишлоқ жойларида 
уй-жойларни кенг кўламда қуриш ишлари 
кўзда тутилган. 353 та қишлоқ массиви ҳуду- 
дида бошланган қурилиш ишлари жадал 
давом эттирилмоқда. Уларда намунавий лой- 
иҳалар асосида умумий майдони 1,4 мил
лион квадрат метр бўлган 10 мингта барча 
қулай шарт-шароитларга эга уй-жой қуриш 
кўзда тутилган бўлиб, бу ўтган йилга нис- 
батан 17,5 фоиз кўпдир. Айни пайтда узун
лиги 300 километрдан ортиқ ичимлик суви 
тармоқлари ва 280 километрдан зиёд электр 
тармоқлари ишга туширилади, қарийб 240 
километрлик автомобиль йўллари қурила- 
ди, кенг кўламли ижтимоий ва бозор инф
ратузилмаси яратилади. Бу мақсадлар учун 
2013 йилда салкам бир миллиард доллар миқ- 
доридаги инвестиция йўналтирилади.

Қишлоқда қурилиш ҳажми ортиб бора
ётгани муносабати билан замонавий қури- 
лиш саноати ривожланмоқда, янги иш 
ўринлари ташкил этилмоқда, аҳоли банд- 
лиги таъминланиб, унинг даромади ва фа- 
ровонлиги тобора ошмоқда.

Биз учун айниқса янгича асосда мулк- 
дорлар синфи шаклланаётгани, қишлоқла- 
римиз қиёфаси кўз ўнгимизда тубдан ўзга- 
риб бораётгани, одамларнинг маданияти 
юксалиб, уларнинг турмуш тарзи, онгу та-

факкури ва менталитети ўзгараётгани беқи- 
ёс аҳамиятга эгадир.

Янги ва замонавий шароитларда вояга 
етаётган, эски тузумнинг барча асоратлари- 
дан холи бўлган, ўз келажагига қатъий ишо- 
надиган, юксак билимли, мустақил фикр- 
лайдиган, баркамол ўгил-қизлар ҳақли ра- 
вишда бизнинг гуруримиздир.

Бундай авлод билан ҳақиқатан ҳам фах- 
рланиш ва энг дадил истиқбол режаларини 
тузиш мумкин.

Қишлоқ жойларида намунавий лойиҳа- 
лар асосида уй-жой қуриш бўйича махсус 
дастурни амалга оширишда Осиё тараққиёт 
банки, Ислом тараққиёт банки, Жаҳон бан
ки каби кўплаб нуфузли халқаро молия ин- 
ститутлари ва ташкилотлари ҳам фаол иш
тирок этаётганини алоҳида мамнуният би
лан таъкидлашни истардим. 2011 йилда Осиё 
тараққиёт банки Директорлар кенгаши то
монидан жами 500 миллион АҚШ доллари 
миқдоридаги «Ўзбекистонда қишлоқ жой
ларида уй-жойлар қуришни ривожланти- 
риш» лойиҳасини кўп траншли молиялаш 
дастури маъқулланди. 2012 йилда дастлабки 
транш доирасида 160 миллион доллар аж- 
ратилган бўлса, жорий йилда ушбу маблаг- 
нинг 200 миллион долларлик иккинчи тран
ши тақдим этилади.

Фурсатдан фойдаланиб, ушбу юксак 
минбардан туриб Осиё тараққиёт банки ва 
бошқа халқаро тузилмалар раҳбариятига бизга 
мазкур стратегик муҳим вазифани амалга 
оширишда кўрсатаётган қимматли ёрдами 
учун чуқур миннатдорлигимизни изҳор эт- 
моқчиман.

Ҳурматли конференция катнашчилари!
Хонимлар ва жаноблар!
Ўзбекистонда ишлаб чиқилган ва амалга 

оширилаётган қишлоқ жойларида якка тар
тибдаги уй-жойларни қуриш дастурини 
мамлакатимизда амалга оширилаётган ул- 
кан демократик ўзгариш ва янгиланишлар 
жараёнларидан айри ҳолда тасаввур этиб 
бўлмайди.

Бугунги кунда Ўзбекистоннинг биз тан- 
лаб олган ижтимоий йўналтирилган демок- 
ратик давлат барпо этиш йўлидан жадал 
илгарилаб бораётгани, пухта ўйланган си- 
ёсий, иқтисодий ва ижтимоий ислоҳотлар- 
нинг устувор йўналишлари, туб ўзгариш- 
ларни тадрижий, босқичма-босқич жорий 
этиш стратегияси танлангани ва изчил 
амалга оширилаётгани шундай мустаҳкам 
ва ишончли асос бўлиб хизмат қилмоқда- 
ки, унинг негизида миллий иқтисодиёти- 
миз барқарор ҳамда жадал ривожланмоқ- 
да, аҳоли даромадлари ва ҳаёт даражаси 
муттасил ошиб бормоқда, мамлакатимиз- 
нинг халқаро миқёсдаги обрў-эътибори 
юксалмоқда, деб тўла ишонч билан айти- 
шимиз мумкин.

Бу борада аниқ рақамларни келтирмоқ- 
чиман.

Глобал молиявий-иқтсодий инқирозга 
қарамасдан, Ўзбекистон иқтисодиёти ду- 
нёдаги саноқли давлатлар қатори юксак ба- 
рқарор ўсиш суръатларига эришмоқда. 
Сўнгги 6 йилда мамлакатимиз ялпи ички 
маҳсулотининг йиллик ўсиш суръатлари 8 
фоиздан зиёдни ташкил этмоқда. Давлат 
бюджетининг барқарор профицит билан ба- 
жарилиши, олтин-валюта захирасининг 
етарлилиги таъминланмоқда. Ташқи қарз 
ялпи ички маҳсулотга нисбатан 12 фоиз
дан ошмасдан, пастлигича қолмоқда.

Давлат бюджетининг ижтимоий йўнал- 
тирилгани унинг ўзига хос хусусияти бўлиб 
қолмоқда. Давлат сарф-харажатларининг 
қарийб 60 фоизи ижтимоий соҳаларни мо- 
лиялашга, жумладан, 34 фоизи таълим, 15 
фоиздан ортиги соглиқни сақлаш соҳасига 
йўналтирилмоқда.

Банк тизими ҳам ишончли ва барқа- 
рор фаолият кўрсатмоқда. Бугунги кунда 
банк капиталининг етарлилик даражаси 24

фоизни ташкил қилмоқда ва бу кўрсаткич 
дунёда умумий қабул қилинган халқаро стан- 
дартлардан 3 баробар кўпдир. 2012 йил яку- 
ни бўйича банк тизимининг ликвидлиги 
талаб этилган энг кам даражадан 2 баробар 
юқори бўлди.

Ҳар йили янги, замонавий ишлаб чи- 
қариш қувватларини ташкил этиш, фаолият 
кўрсатаётган корхоналарни модернизация 
қилиш ва янгилаш бўйича юзлаб йирик ин
вестиция лойиҳалари амалга оширилмоқда.

Мамлакатимизда 2000 йилга нисбатан 
инвестицияларнинг йиллик ўсиши 4 баро
бар ошди ва сўнгги йилларда ўртача камида 
12 миллиард долларни ташкил этмоқда Ин
вестиция маблагларининг қарийб 78 фоизи
— шунга алоҳида эътибор беришингизни 
сўрардим — ички манбалар ҳисобидан шак- 
ллантирилмоқда, жумладан, инвестициялар 
умумий ҳажмининг 21 фоизини аҳоли омо- 
натлари ташкил этмоқда.

2012 йилда жами инвестицияларнинг 22 
фоиздан ортиги ёки 2,5 миллиард доллардан 
кўпрогини хорижий инвестициялар ташкил 
этди. Уларнинг 80 фоизга яқини тўгридан- 
тўгри чет эл инвестицияларидир. Бу, ўз на- 
вбатида, хорижлик инвесторларнинг Ўзбе- 
кистонга, мамлакатимизда бизнес учун яра- 
тилган шарт-шароитларга ишончи тобора ор
тиб бораётганидан далолат беради.

Аҳолининг банклардаги омонатлари 
ҳажми ўтган 2012 йилда 35 фоизга, 2000 
йилга нисбатан эса 60 баробар ошди.

Ўзбекистон Республикаси Тикланиш ва 
тараққиёт жамгармаси ташкил этилди ва 
айни пайтда унинг капитали 15 миллиард 
долларга етди.

Буларнинг барчаси Ўзбекистон ўзи тан- 
лаган замонавий демократик ва иқтисоди- 
ёти ривожланган давлатлар қаторига кириш, 
аҳоли учун муносиб турмуш шароити яра- 
тиб бериш ва жаҳон ҳамжамиятида муно- 
сиб ўрин эгаллаш йўлидан қатъий ишонч 
билан бораётганининг яна бир тасдигидир.

Қадрли дўстлар!
Мазкур анжуман кун тартибига кири- 

тилган масалаларни тўлиқ муҳокама этиш, 
ушбу серқирра муаммонинг барча жиҳати- 
ни қамраб олиш имкони йўқлигини барча- 
миз яхши тушунамиз.

Қишлоқда уй-жой қурилишини янада 
ривожлантириш бўйича ўз стратегиямизни 
шакллантиришда конференция қатнашчи- 
лари томонидан бошқа мамлакатларда бу 
борада тўпланган қимматли тажрибани эъти
борга олган ҳолда билдириладиган тилак ва 
таклифларни эшитиш биз учун жуда фой- 
дали ва муҳимдир.

Шуни алоҳида таъкидлашни истардим- 
ки, Ўзбекистон барча халқаро ташкилотлар 
ва молия институтлари, чет эл банклари ва 
компаниялари, олимлар ҳамда экспертлар 
билан ўз олдига қўйган мақсадни рўёбга чи- 
қариш — қишлоқларимиз қиёфасини туб- 
дан ўзгартириш, қишлоқ аҳолисининг ҳаёт 
даражаси ва сифатини янада изчил ошириш, 
уларни ривожланган давлатлардаги стандар- 
тларга яқинлаштиришда ҳамкорликни кен- 
гайтиришдан манфаатдордир.

Муҳтарам меҳмонлар ва халқаро конфе
ренция иштирокчилари, сизларнинг тимсо- 
лингизда, биз, аввало, Ўзбекистонда амал
га оширилаётган кенг кўламли ислоҳотлар ва 
мамлакатни модернизация қилиш йўлида 
эришилаётган ютуқлардан чин дилдан ман- 
фаатдор бўлган инсонларни кўриб турибмиз.

Фурсатдан фойдаланиб, Сизларга ўзим- 
нинг чуқур ҳурматим ва самимий миннат- 
дорлигимни яна бир бор изҳор этмоқчиман.

Конференциянинг барча қатнашчиларига 
анжуман иши самарали бўлишини, азиз меҳ- 
монларимизнинг саховатли ўзбек заминига 
ташрифи мазмунли ўтишини ҳамда барчан- 
гизга мустаҳкам соглиқ ва фаолиятингизда 
муваффақиятлар тилайман.

Эътиборингиз учун раҳмат.

I I

СУЗ — ХАЛҚАРО КОНФЕРЕНЦИЯ 
ИШТИРОКЧИЛАРИГА
Жолт ЛУКАЧ, Қурилиш компаниялари уюшмаси раиси (Словакия):
— Жаҳоннинг кўплаб мамлакатларидан етакчи олим, мутахассис ва экспертлар, 
нуфузли халқаро ташкилотлар раҳбарлари ва вакиллари иштирок этган мазкур 
халқаро анжуман юксак савияда ташкил этилганини алоҳида таъкидламоқчиман. 
Конференциянинг очилишида Президент Ислом Каримов иштирок этгани ва нутқ 
сўзлагани халқаро форумнинг нуфузи ва аҳамиятини янада оширди. Давлатингиз 
раҳбарининг нутқида Ўзбекистонда қишлоқ жойларида аҳоли фаровонлигини 
юксалтириш борасида изчил амалга оширилаетган кенг кўламли ишлар бераётган 
юксак самаралар, уларнинг аҳамияти ва мавжуд муаммоларни ҳал қилиш йўллари 
теран таҳлил қилинди.

Роберт ВИНЕР, «California coalition for rural housing» компаниясининг ижрочи 
директори (АҚШ):
— Бухоро вилоятида барпо этилган уйларнинг юксак сифати менда унутилмас 
таассурот қолдирди. Ўзбекистоннинг барча вилоятида бўлгани каби бу ерда ҳам қад 
ростлаган уйлар жуда чиройли ва яшаш учун қулай экан. Уйларнинг лойиҳаси, пухта 
ишланган инфратузилмаси, шинам ва ёруғлиги, барча афзалликларга эга экани, 
жумладан, электр энергияси, иссиқ ва совуқ сув билан таъминлангани менга ҳар 
жиҳатдан манзур бўлди. Бундай уй-жойлар лойиҳасида оилавий шароит ва миллий 
турмуш тарзига хос барча жиҳат эътиборга олинган. Ана шундай қурилиш ишлари 
мамлакатингизнинг барча туманларида кенг кўламда давом эттирилаетгани таҳсинга 
сазовор. Ўзбекистон қишлоқларида қурилаетган уйлар лойиҳасини бошқа 
мамлакатлар ҳам намуна сифатида фойдаланса арзийди.
Уйлар атрофида қад ростлаган савдо, маиший хизмат кўрсатиш шохобчалари, 
мактаблар, спорт мажмуалари ҳам эътиборимни жалб этди. Буларнинг барчаси 
қишлоқ аҳолисининг турмуш даражасини юксалтиришга хизмат қилмоқда. 
Конференциянинг юксак савияда ташкил этилганини алоҳида таъкидлашни истардим.

(ЎзА)

ОҚСАРОЙДА КАБУЛ
Давоми. Бошланиши I -саҳифада

Аҳмад Муҳаммад Али ҳар 
гал юртимизга келганида ул- 
кан ўзгаришлар, юксалишга 
интилишнинг буюк самарала- 
ри, янги-янги хайрли ташаб- 
буслар натижаларига гувоҳ 
бўлишини таъкидлади. Меҳмон 
қайд этганидек, Президент 
Ислом Каримов юритаётган 
оқилона сиёсат натижасида 
мамлакатда барча соҳаларда 
катта муваффақиятларга эри- 
шилмоқда. Илгари Ўзбекистон 
асосан пахта етиштирувчи 
ўлка сифатида танилган ва эк- 
спортининг деярли барчаси 
пахта хомашёсига тўғри кел- 
ган бўлса, бугун мамлакат эк- 
спортида пахтанинг улуши 10 
фоиздан ошмайди. Иқтисодий 
соҳада амалга оширилаётган 
туб ислоҳотлар натижасида 
Ўзбекистон тайёр маҳсулот- 
лар, шу жумладан автомобил- 
лар экспорт қилувчи давлатга

айлангани таҳсинга сазовордир. 
Қишлоқ жойларида намуна- 
вий лойиҳалар асосида замо- 
навий уй-жойлар барпо этиш 
дастури буюк ғоя ва эзгу та- 
шаббус бўлиб, Президент 
Ислом Каримов узоқни кўзлаб 
сиёсат юритадиган раҳбар эка- 
нини яна бир бор тасдиқлай- 
ди. Ўзбекистоннинг бу соҳада- 
ги модели минтақадаги ва уму- 
ман дунёдаги бошқа давлатлар 
учун намунадир. Мазкур халқ- 
аро конференция ана шу мақ- 
садларга ҳам хизмат қилади, 
деди Ислом тараққиёт банки 
президенти.

Жорий йилда мамлакати
мизда ИТБ билан муносабат- 
ларнинг ўн йиллиги нишон- 
ланмоқда. Ўтган давр мобайни- 
да юксак даражадаги ўзаро ан- 
глашув ва мазмунан қатор му- 
ваффақиятли лойиҳалар билан 
тўлдирилган яқин ҳамкорлик

қарор топтирилди.
Ушбу нуфузли халқаро мо- 

лия ташкилоти билан ҳамкор- 
лик доирасида қиймати 186,4 
миллион АҚШ долларига тенг 
10 та лойиҳа амалга оширил- 
ди. Ҳозирги вақтда қиймати 
640,9 миллион долларлик яна 
10 та лойиҳанинг ижроси да
вом этмоқда. 9 та лойиҳани 
амалга оширишга тайёргарлик 
кўрилмоқда, уларнинг моли- 
явий қиймати 877,9 миллион 
долларга тенг.

Шунингдек, техникавий 
ҳамкорлик доирасида ИТБ то
монидан Ўзбекистонга 12 
лойиҳа учун 2,7 миллион дол- 
ларлик грантлар ажратилган.

ИТБ раҳбарининг Ўзбеки- 
стонга бу галги ташрифи ас- 
носида қиймати 36 миллион 
АҚШ долларига тенг «Тош- 
кент шаҳрининг ташқи ёри- 
тиш тизимларини модерниза

ция қилиш ва уларга энергия 
тежайдиган технологияларни 
татбиқ этиш» лойиҳаси бўйи- 
ча молиявий битим имзолан- 
ди.

Ислом тараққиёт банки 
мамлакатимиз саноатини мо- 
дернизациялаш, техник ва тех
нологик қайта жиҳозлашга 
ҳамда инфратузилмага оид лой- 
иҳаларни амалга оширишда 
Араб мувофиқлаштириш гуру- 
ҳининг молия институтлари, 
жумладан, Саудия тараққиёт 
жамгармаси, Кувайт араб иқти- 
содий тараққиёт жамғармаси, 
ОПЕК жамғармаси, Абу Даби 
тараққиёт жамгармасининг ин
вестиция ва кредитларини жалб 
қилиш борасида асосий муво- 
фиқлаштирувчидир.

Хусусий секторни ривож- 
лантириш бўйича Ислом кор- 
порацияси билан кичик биз
нес ва хусусий тадбиркорлик-

ни қўллаб-қувватлашга доир 
лойиҳаларни амалга ошириш 
Ислом тараққиёт банки гуруҳи 
билан ҳамкорликнинг муҳим 
йўналишларидандир. Корпора
ция томонидан кичик бизнес 
лойиҳаларини молиялашти- 
риш учун ажратилган маблағ- 
ларнинг умумий ҳажми 83 мил
лион долларни ташкил этади.

Музокарада муносабатлар 
истиқболи ҳамда янги ўзаро 
манфаатли лойиҳалар ишлаб 
чиқиш ва амалга ошириш ма- 
салалари кўриб чиқилди.

Аҳмад Муҳаммад Али са- 
мимий қабул учун Ислом 
Каримовга миннатдорлик из- 
ҳор этиб, ИТБ Ўзбекистон 
билан бундан кейин ҳам са- 
марали ҳамкорликни давом 
эттиришга тайёр эканини таъ- 
кидлади.

(ЎзА)

КОНФЕРЕНЦИЯ
МАМЛАКАТИМИЗ БУЮК КЕЛАЖАГИНИНГ МУСТАХКАМ АСОСИ

МУСТАҚИААИК ЙИАААРИДА ПРЕЗИДЕНТИМИЗ 
ИСАОМ КАРИМОВ РАҲНАМОАИГИДА МУҚАДДАС ВА 
ГЎЗАА ВАТАНИМИЗНИ ҲАР ТОМОНААМА ОБОД 
ҚИАИШ, ЭРКИН ВА ФАРОВОН ҲАЁТ БАРПО ЭТИШДЕК 
ОАИЙ МАҚСАД ЙЎАИДА АМААГА ОШИРИААЁТГАН 
БЕҚИЁС ИШААР ЎЗИНИНГ ЮКСАК САМАРАААРИНИ 
БЕРМОҚДА ЭАЮРТ ОБОДАИГИ ВА ФАРОВОНАИГИНИ 
ТАЪМИНААШ БАРЧА СОҲАДАГИ ИСАОҲОТ ВА 
ЎЗГАРИШААРНИНГ БОШ МАҚСАДИ ЭТИБ 
БЕАГИААНГАНИ, ХААҚИМИЗ ЎРТАСИДА «ОБОДАИК 
КЎНГИАДАН БОШААНАДИ» ДЕГАН ЧУҚУР МАЗМУНАИ 
ҲИКМАТ ТОБОРА КЕНГ ТАРҚААИБ, ОДАМААРИМИЗ ЎЗ 
УЙИ, ЎЗ ЮРТИНИ ГЎЗАА ВА ОБОД ҚИАИБ, ШУНДАН 
ЎЗИ МАМНУН БЎАИБ ЯШАЁТГАНИ ШАҲАР ВА 
ҚИШАОҚААРИМИЗНИНГ БУГУНГИ ТАРОВАТИДА 
ЯҚҚОА НАМОЁН БЎАМОҚДА

Давоми. Бошланиши I -саҳифада М М

Мустақиллик йилларида Президен- 
тимиз Ислом Каримов раҳнамолиги- 
да муқаддас ва гўзал Ватанимизни ҳар 
томонлама обод қилиш, эркин ва фа- 
ровон ҳаёт барпо этишдек олий мақ- 
сад йўлида амалга оширилаётган бе- 
қиёс ишлар ўзининг юксак самарала- 
рини бермоқда. Эл-юрт ободлиги ва 
фаровонлигини таъминлаш барча со- 
ҳадаги ислоҳот ва ўзгаришларнинг 
бош мақсади этиб белгилангани, ха- 
лқимиз ўртасида «Ободлик кўнгилдан 
бошланади» деган чуқур мазмунли 
ҳикмат тобора кенг тарқалиб, одам- 
ларимиз ўз уйи, ўз юртини гузал ва 
обод қилиб, шундан ўзи мамнун 
бўлиб яшаётгани шаҳар ва қишлоқ- 
ларимизнинг бугунги тароватида 
яққол намоён бўлмоқда. Айниқса, 
кейинги йилларда мамлакатимизнинг 
турли ҳудудларида янги пайдо бўлган 
ҳамда янги аср қишлоқлари деб юри- 
тилаётган кўркам ва чиройли, ўзаро 
меҳр-оқибат, аҳиллик, файз ва бара
ка ҳукмрон аҳоли манзиллари мана 
шундай олижаноб мақсадларимиз- 
нинг амалдаги ифодаси, юртимизни 
дунёга танитишнинг муҳим омили 
бўлмоқда.

Давлатимиз раҳбари томонидан 
ишлаб чиқилган тараққиётнинг «ўзбек 
модели»нинг ўзига хос жиҳатларидан 
бири қишлоқларимизни изчил ижти- 
моий-иқтисодий ривожлантиришга 
устувор аҳамият берилаётганидадир. 
Зеро, Юртбошимиз таъкидлагани- 
дек, барчамизнинг илдизимиз, томи- 
римиз авваламбор қишлоқ заминига 
бориб тақалади. Она Ватан деган улуғ 
ва муқаддас тушунча одамзот учун 
қишлоқ тимсолидан бошланади. Шу 
боис ҳам қишлоқларимизни ривож- 
лантирмасдан мамлакатимиз тарақ- 
қиётини, халқимиз фаровонлигини, 
дастурхонимиз тўкин-сочинлигини 
таъминлаб бўлмайди.

Яқин ўтмишимизга назар ташлай- 
диган бўлсак, бу ҳақиқатнинг моҳия- 
ти охиригача тушуниб етилмаганига, 
қишлоқларни ижтимоий-иқтисодий 
ривожлантириш масалалари, бу ерда 
яшовчи одамлар турмуш даражасини 
яхшилашга юзаки қаралганига гувоҳ 
бўламиз. Бундай шароитда қишлоқ 
аҳолисида ўз турмуш даражасини оши- 
риш, хизмат кўрсатиш соҳаларини 
ривожлантириш, қишлоқларни обод 
қилиш имкониятлари чекланиши та- 
биий эди. Шу тарика ижтимоий-иқти- 
содий ривожланиш даражаси бўйича 
қишлоқ билан шаҳар ўртасида катта 
тафовутлар юзага келган.

Мустақилликка эришганимиздан 
кейин Президентимиз Ислом Каримов 
раҳнамолигида қишлоқларни ижтимо- 
ий-иқтисодий ривожлантириш сиёса- 
ти изчил амалга оширила бошланди. 
Қишлоқлар ижтимоий инфратузилма- 
сини ривожлантириш, бандликка доир 
ва бошқа қатор давлат дастурлари 
қабул қилиниб, қишлоқларда замона- 
вий уй-жойлар, тиббиёт, таълим ва 
спорт объектлари, хизмат кўрсатиш 
мажмуалари бунёд этишга катта маб- 
лағлар йўналтирилмоқда.

Давлатимиз раҳбари ташаббуси би
лан 2009 йилнинг мамлакатимизда 
«Қишлоқ тараққиёти ва фаровонлиги 
йили», деб эълон қилиниш и ва 
«Қишлоқ тараққий топса, юртимиз 
обод, ҳаётимиз янада фаровон бўла- 
ди», деган эзгу ғояни ўзида ифода эт- 
ган махсус Давлат дастурининг иш- 
лаб чиқилиши ва изчиллик билан 
ҳаётга жорий қилинаётгани бу соҳада 
янги даврни бошлаб берди. Мазкур 
дастурга биноан қиш лоқ аҳолиси 
ҳаётининг сифатини янада яхшилаш 
мақсадида қишлоқларимизнинг архи
тектура нуқтаи назаридан режалаш- 
тирилишини ташкил этиш, уларда уй- 
жой ва ижтимоий объектлар қурили- 
шини лойиҳалаштириш тизимини та- 
комиллаштиришга қаратилган кенг 
кўламли ишлар амалга оширилмоқда. 
Ўтган вақт мобайнида Ўзбекистон 
Республикаси Президентининг қиш- 
лоқларни комплекс ривожлантириш, 
қишлоқ аҳолисининг ҳаёт сифати ва 
даражасини юксалтиришга қаратилган 
кўплаб фармон ва қарорлари қабул 
қилинди. Жумладан, давлатимиз раҳ- 
барининг 2009 йил 21 январда қабул 
қилинган қарорига мувофиқ «Қишлоқ 
қурилиш лойиҳа» лойиҳа-тадқиқот 
институти ташкил этилди. Мазкур ин
ститут томонидан қишлоқ жойлари- 
да барпо этиладиган уй-жойлар, иж- 
тимоий иншоотлар, маиший хизмат 
кўрсатиш объектларининг намунавий 
лойиҳалари ишлаб чиқилди. 2009 йил
нинг сентябрь ойида ва 2010 йилнинг 
октябрь ойида Тошкент шаҳрида ўтка- 
зилган кўргазмаларда бу лойиҳалар 
кенг жамоатчиликка намойиш этил-

ди, улар атрофлича муҳокамалардан 
ўтказилиб янада такомиллаштирилди.

Қурилишда кўзланган мақсадга 
етишишнинг асосий омиллари ораси- 
да ҳал қилувчи ўрин тутадигани бу — 
лойиҳа экани маълум. Шу маънода 
Президентимизнинг замонавий уй- 
жойларнинг намунавий лойиҳалари- 
ни яратиш ва уларни такомиллашти- 
риш борасидаги саъй-ҳаракатларини 
алоҳида таъкидлаш лозим. Президен- 
тимиз мамлакатимиз вилоятларига 
ташрифи чоғида дастлаб қурилган уй- 
лар билан бевосита танишиб, улар- 
нинг афзал жиҳатларини эътироф эт- 
ган ҳолда, ушбу лойиҳаларни янада 
такомиллаштириш юзасидан ўзининг 
амалий таклиф ва тавсияларини бил- 
дирди. Бу муҳим масала Юртбошимиз 
раҳбарлигида бир неча бор муҳокама 
қилиниб, намунавий лойиҳалар ҳар 
томонлама синчиклаб таҳлил қилин- 
ди. 2010 йил 17 июнда Президентимиз- 
нинг «Қишлоқ жойларда намунавий 
лойиҳалар асосида хусусий уй-жой 
қурилиш ини кенгайтириш га оид 
қўшимча чора-тадбирлар тўғрисида»- 
ги қарори қабул қилинди. Мазкур ҳуж- 
жатга мувофиқ якка тартибдаги уй- 
жойларнинг намунавий лойиҳалари- 
га жиддий ўзгартириш ва тузатишлар 
киритилди. Жумладан, қишлоқ жой- 
ларида ҳар бир иморат қурувчига 4 
сотих ўрнига 6 сотих ҳажмида ер учас- 
ткаси ажратиш белгиланди.

Бугунги кунда юртимизнинг бар- 
ча минтақасида танлаб олинган на- 
мунавий лойиҳалар асосида уч, тўрт 
ва беш хонали уй-жойлар шарқона 
усулда, халқимизнинг миллий ҳаёт 
тарзи, ҳудудларнинг табиий иқлим 
шароити, шу билан бирга, замонавий 
муҳандислик коммуникациялари би
лан уйғун ҳолда, баҳаво, ёруғ, кенг 
ва қулай қилиб бунёд этилмокда. Янги 
уй-жойлар лойиҳаларида сиртдан 
қараганда арзимасдек туюладиган, 
лекин кундалик ҳаётимизда катта 
аҳамиятга эга барча жиҳат, инсоннинг 
энг нозик эҳтиёжлари ҳам ҳисобга 
олинган.

Давлатимиз раҳбарининг 2009 йил 
30 март куни имзоланган қарори асо- 
сида тузилган «Қиш лоқ қурилиш 
банк» акциядорлик-тижорат банки 
қишлоқларимиз қиёфасини замона- 
вийлаштириш, уларнинг кўркига кўрк 
қўшиш, қишлоқ аҳолисининг уй-жой 
шароитини яхшилаш йўлидаги иш- 
ларни маблағ билан таъминлаш, бу 
соҳада узоқ муддатли имтиёзли кре- 
дитлашни амалга ошириш борасида 
самарали фаолият олиб бормоқда.

Президентимизнинг 2009 йил 3 ав- 
густда имзоланган «Қишлоқ жойлар- 
да уй-жой қурилиши кўламини кен- 
гайтиришга оид қўшимча чора-тад- 
бирлар тўғрисида»ги қарори билан уй- 
жой шароитини яхшилаш ниятида 
бўлган фуқароларга катта имтиёз ва 
қулайликлар яратилди, тасдиқланган 
намунавий лойиҳалар асосида қури- 
лиш ишларини тез ва сифатли амалга 
ошириш механизмлари шаклланти- 
рилди. Мазкур қарорга мувофиқ, 
«Қ иш лоқ қурилиш  банк»нинг 
«Қишлоқ қурилиш инвест» ихтисос- 
лаштирилган шўъба инжиниринг ком- 
панияси ташкил этилди. Қишлоқда 
якка тартибдаги уй-жойлар ва ижти- 
моий объектларни тайёр ҳолда топ- 
шириш шарти асосида фаолият олиб 
борадиган, мамлакатимизнинг ҳар 
бир ҳудудида ўз бўлимига эга бўлган 
мазкур компания намунавий лойиҳа- 
ларни амалиётга татбиқ қилишда му- 
ҳим аҳамият касб этмоқда.

Ҳар томонлама пухта ўйланган бу 
ноёб тизим халқимиз орзу ва ниятла- 
рининг рўёбга чиқиши, кўркам, ши
нам, инсон ҳаёти учун зарур барча 
шароит муҳайё этилган замонавий 
уйларга эга бўлишида кенг имкони- 
ятларни яратаётир. Бугунги кунда янги 
уйга эга бўлишни истаган қишлоқ 
аҳолиси уй қурилишида фақат ўз маб- 
лағи билан иштирок этади, холос. 
Яъни, дастлаб намунавий лойиҳа асо- 
сидаги уй нархининг 25 фоизи миқдо- 
ридаги бош ланғич бадал пулини 
тўлайди ва сўнг қурилиш жараёнини 
назорат қилиб боради. Қурилиш сарф- 
харажатларининг аксарият қисми 
аҳолига «Қишлоқ қурилиш банк» то- 
монидан бериладиган узоқ муддатли 
имтиёзли кредит ҳисобидан қоплана- 
ди. Янги уй-жойларни барпо этишни 
молиялаштиришни ташкил этиш ва 
қурилишининг бориши устидан тех
ник назорат ўрнатиш, банк томони- 
дан берилган имтиёзли кредитлар 
ҳисобидан узил-кесил ҳисоб-китоб 
қилиш асосида намунавий лойиҳалар 
бўйича қурилган уй-жойларни аҳоли- 
га топшириш ҳам «Қишлоқ қурилиш

инвест» ихтисослаштирилган шўъба 
инжиниринг компанияси зиммасига 
юклатилган.

Мана шундай тизим асосида Қора- 
қалпоғистон Республикаси ва вилоят- 
ларда 2009-2012 йилларда 23,6 минг 
замонавий уй-жой барпо этилди. 2013 
йил — Обод турмуш йилида бу бора- 
даги ишлар кўламини янада кенгай- 
тириш белгиланган бўлиб, 10 мингта 
уй-жойни барпо этиш ишлари изчил 
олиб борилмоқда. Шу мақсадда йил 
охиригача 1 триллион 400 миллиард 
сўм, яъни ўтган йилга нисбатан 54 
фоиз кўп маблағ йўналтирилади.

Бундай кенг кўламдаги эзгу ва хай- 
рли ишларни иқтисодиёти жадал ри- 
вожланаётган, инсон, унинг манфа- 
атлари олий қадрият ҳисобланган 
мамлакатдагина амалга ошириш мум- 
кин. Ўзбекистон ялпи ички маҳсуло- 
тининг ўсиш суръатлари бўйича дунё- 
даги энг жадал ривожланаётган дав- 
латлар қаторидан ўрин олиб келмоқ- 
да. Жаҳон иқтисодиётида ҳамон сақ- 
ланиб қолаётган жиддий муаммолар- 
га қарамасдан, 2012 йилда Ўзбекис- 
тонда иқтисодиётни барқарор суръат- 
лар билан ривожлантириш изчил да
вом эттирилди, ўтган йили мамлака- 
тимиз ялпи ички маҳсулоти 8,2 фоиз- 
га ўсди.

Шуни мамнуният билан таъкид- 
лаш жоизки, замонавий уй-жойлар 
мамлакатимизда ишлаб чиқарилган 
қурилиш материаллари асосида бунёд 
этилмоқда. «Ўзқурилишматериаллари» 
акциядорлик компанияси, «Ўзмет- 
комбинат» акциядорлик бирлашмаси, 
«Ўзмонтажмахсусқурилиш» уюшма- 
си, «Қишлоқ қурилиш инвест» инжи
ниринг компанияси тизимидаги кор- 
хоналарда ишлаб чиқарилаётган це
мент, металлопрокат, пишиқ ғишт, 
иситиш жиҳозлари, ойна сингари 
қурилиш материаллари қурувчиларга 
имтиёзли нархларда ўз вақтида етка- 
зиб берилмоқда. Биргина цементни 
оладиган бўлсак, 2012 йили бунёдкор- 
лик ишлари учун 410 минг тоннадан 
ортиқ ана шундай маҳсулот етказиб 
берилган.

Мамлакатимизда авж олган кенг 
кўламдаги қурилиш ишлари, табиий- 
ки, қурилиш материалларига бўлган 
эҳтиёжни ҳам оширмоқда. Жойларда

қурилиш материаллари ишлаб чиқа- 
ришга ихтисослашган янги корхона- 
лар ишга туширилаётгани бу эҳтиёж- 
ни таъминлашга хизмат қилаётир. 
Ю ртимизда маҳаллий хомашёдан 
қурилиш материаллари ишлаб чиқа- 
риш ҳажми тобора кенгаймоқда. Ҳозир 
мамлакатимизда йилига 3 миллиард 
дона пишиқ ғишт ишлаб чиқариш 
қувватига эга 800 дан ортиқ корхона 
фаолият кўрсатмоқда. Янги лойиҳа 
бўйича қурилаётган уй-жойлар учун 
йилига 450 миллион дона атрофида 
пишиқ ғишт ишлатилмоқда.

Қурилиш ишларида қўлланилаёт- 
ган материалларнинг сифати доимий 
назоратга олинган. Уй-жойлар қурили- 
шида экологик жиҳатдан тоза, узоқ 
муддатли, самарали, энергияни те- 
жайдиган қурилиш материалларини 
қўллашга алоҳида эътибор қаратил- 
моқда. Мисол учун, боғловчи маҳсу- 
лотлар, яъни цемент, оҳак, гипс би
лан бир қаторда қурилиш қоришма- 
ларидан ҳам самарали фойдаланила- 
ётир. Бугун юртимизда ана шундай 
қоришмалар ишлаб чиқарувчи корхо- 
налар сони қирқдан ошди. Муҳандис- 
лик коммуникациялари учун илгари 
фойдаланиб келинган металл қувур- 
лар ўрнини замонавий полимерлардан 
тайёрлангани эгаллаган бўлса, девор 
ва шифтлар учун пластик панеллар, 
хоналарни иситишда чўян ва алюми- 
нийли радиаторлар ишлатилмоқда. 
Томлар эса металл черепицалар би
лан ёпилаётир. Буларнинг ҳаммаси 
мамлакатимиз ишлаб чиқарувчилари 
томонидан етказиб берилмоқда.

Умуман олганда, тармоқ корхона- 
лари кейинги йилларда ўттиздан ортиқ 
турдаги янги қурилиш материаллари- 
ни ишлаб чиқаришни ўзлаштирди. Бу- 
гунги кунда атиги икки хил материал
— тахта ва томлар черепицаси учун 
металл листларигина импорт қилина- 
ди. Айни пайтда корхоналарнинг экс
порт салоҳияти тобора ортиб бормоқ- 
да. Агар 1995 йилда фақат цемент ва 
шиша буюмлар экспорт қилинган 
бўлса, ҳозир хорижга сотилаётган маҳ- 
сулотларнинг тури ўттиздан ошди. 
«Ўзқурилишматериаллари» акциядор- 
лик компанияси корхоналарида бир 
қатор лойиҳаларни ҳаётга татбиқ 
этиш чоралари кўрилмоқда. «Бекобод-

цемент» акциядорлик жамиятида янги 
линия ишга туширилди. Натижада 
мамлакатимизда цемент ишлаб чиқа- 
риш ҳажми яна 1 миллион тоннага 
ошиб, бу ерда қарийб 100 янги иш 
ўрни яратилди. Жиззах вилоятида йи- 
лига 350 минг тонна оқ цемент, 750 
минг тонна портландцемент ишлаб 
чиқаришни ташкил этиш бўйича сар- 
моявий лойиҳа устида иш олиб борил- 
моқда. Фарғона шаҳрида сопол плит- 
калар, Тошкент вилоятининг Юқори 
Чирчиқ туманида йилига 2,1 миллион 
квадрат метр бўлган керамик плитка- 
лар ишлаб чиқаришни йўлга қўйиш 
лойиҳаси амалга оширилмоқда. Сани
тар-техник сопол буюмлар, керамаг- 
ранит маҳсулотлари, керамик плит- 
калар ишлаб чиқариш лойиҳалари 
юзасидан ҳам тегишли ишлар олиб 
борилмоқда.

Шуни алоҳида таъкидлаш жоизки, 
янги қишлоқ массивларида уй-жойлар 
билан бир қаторда болалар боғчала- 
ри, умумтаълим мактаблари, мусиқа 
ва санъат мактаблари, спорт иншоот- 
лари, тиббиёт муассасалари, маҳалла 
марказлари, савдо мажмуалари, хиз- 
мат кўрсатиш объектлари бош режа 
асосида комплекс тарзда қурилмоқда. 
Давлат маблағлари ҳисобидан ичим- 
лик суви, электр ва газ таъминоти, 
коммунал инфратузилма тармоқлари 
ва объектларини қуриш ишлари тизим- 
ли асосда давом эттирилмоқда.

Қишлоқда уй-жой бинолари ва иж- 
тимоий инфратузилмалар қурилиши- 
ни жадал ривожлантириш дастури 
аҳолини иш билан таъминлаш ва да- 
ромадларини ошириш билан боғлиқ 
долзарб масалани ҳал қилиш имко- 
нини ҳам бермоқда. Бугунги кунда якка 
тартибдаги уй-жойлар қурилишида ўн 
минглаб юртдошларимиз меҳнат қил- 
моқда. Янги аҳоли манзилларида замо- 
навий ихчам корхоналар ташкил 
қилишга алоҳида эътибор қаратилаё- 
тир. Замонавий дастгоҳлар билан жи- 
ҳозланган корхоналарда маҳаллий 
хомашёдан тайёр маҳсулотлар ишлаб 
чиқарилмоқда. Қишлоқ ёшлари кол- 
лежларда билим ва малака эгаллаб, 
ана шундай корхоналарда ишламоқ- 
да. Бундай изчил чора-тадбирлар гло- 
бал молиявий-иқтисодий инқироз- 
нинг аҳоли турмуш даражасига сал- 
бий таъсирининг олдини олиш имко- 
нини бераётир. Айниқса, жаҳон мо- 
лиявий-иқтисодий инқирози шароити- 
да кўплаб давлатларда мавжуд иш 
ўринлари ёпилиб, ишсизлик даража- 
си ортиб бораётган бир пайтда Ўзбе- 
кистонда 2012 йилда очилган бир мил- 
лиондан зиёд янги иш ўрнининг яр- 
мидан ортиғи қишлоқ жойларида яра- 
тилганлиги дастурлар ижросининг 
муҳим натижаси бўлди.

Халқаро конференция иштирок- 
чилари Симпозиумлар саройида таш- 
кил этилган мустақиллик йилларида 
мамлакатимизда қишлоқ жойларида 
замонавий уй-жойлар қурилиши, иж- 
тимоий, кичик бизнес ва хусусий тад- 
биркорликни ривожлантириш соҳаси- 
да эришилган ютуқларга бағишланган 
кўргазма билан танишдилар. Шу мав- 
зудаги видеофильм намойиш этилди.

Конференцияда Ислом тараққиёт

банки президенти Аҳмад Муҳаммад 
Али, Осиё тараққиёт банки вице-пре- 
зиденти Шиао Жао Ўзбекистон мус- 
тақиллик йилларида ҳақли равишда 
фахрланса арзийдиган улкан тараққи- 
ёт ва ютуқларга эришаётганини таъ- 
кидлади. Буни қишлоқ жойларида на- 
мунавий лойиҳалар асосида хусусий 
уй-жойлар қурилиши борасида изчил- 
лик билан амалга оширилаётган иш- 
лар бераётган юксак самаралар ми- 
солида ҳам кўриш мумкин.

Анжуманда сўзга чиққан БМТ Та- 
раққиёт дастури раҳбарининг ўринбо- 
сари Жиҳан Султоноглу, Халқаро ва
люта жамғармаси вакили Вероника 
Бокалу, Жануби-шарқий Осиё мам- 
лакатлари уюшмаси — АСЕАН Бош 
котибининг ўринбосари Алисия Дела 
Роса Бала, Хитой давлат тараққиёт 
банки вице-президенти Юань Ли, 
АҚШ нинг «California Coalition for 
Rural Housing» компанияси ижрочи 
директори Роберт Винер, Япония ха- 
лқаро ҳам корлик  агентлиги  — 
ЛСАнинг Марказий Осиё ва Кавказ 
мамлакатлари бўлими директори Тет- 
цуя Ямада ва бошқалар Ўзбекистон- 
да мазкур соҳада амалга оширилган 
кенг кўламли ислоҳотларни юксак 
баҳоладилар. Мамлакатимизда бу бо- 
рада улкан ютуқларга эришилгани 
таъкидланди.

Самарқанд, Бухоро, Тошкент ви- 
лоятларида бўлиб, янги массивларда 
намунавий лойиҳалар асосида қурил- 
ган уй-жойлар, улардаги ижтимоий 
соҳа ҳамда кичик бизнес ва хусусий 
тадбиркорлик объектлари билан та- 
нишган конференция иштирокчила- 
ри Ўзбекистонда ушбу соҳада ҳаётга 
татбиқ этилаётган ислоҳотлар юксак 
самаралар бераётганига яна бир бор 
ишонч ҳосил қилдилар.

Конференцияда Ўзбекистоннинг 
замонавий уй-жой қурилиши орқали 
қишлоқ жойларини комплекс ривож- 
лантириш ва қиёфасини ўзгартириш 
ҳамда аҳоли ҳаётининг сифатини ях- 
шилаш борасидаги тажрибаси ўз са- 
марадорлиги ҳамда қўйилган мақсад- 
ларга эришиш бўйича кўплаб мамла- 
катлар учун намуна бўлиб хизмат 
қилиши мумкинлиги қайд этилди.

Анжуман иштирокчилари секция 
мажлисларида қишлоқ жойларида на- 
мунавий лойиҳалар асосида уй-жой 
қурилишининг ҳуқуқий асослари ва 
уни давлат томонидан қўллаб-қувват- 
лаш чора-тадбирлари, уй-жой қури- 
лиши бўйича аҳоли учун яратилган 
шароит ва кафолатлар, уй-жойлар ва 
инфратузилма объектлари қурилиши- 
га сармояларни жалб қилиш бораси- 
даги имтиёз ва преференциялар, қиш- 
лоқда замонавий уй-жойлар барпо эти- 
лишининг қурилиш ва саноат корхо- 
наларини жадал ривожлантиришга 
таъсири, хизмат кўрсатиш соҳасини 
тараққий эттириш, янги иш ўринла- 
ри ташкил қилиш ва аҳоли даромад- 
ларини оширишдаги аҳамиятига оид 
масалаларни муҳокама қилдилар.

Анжуманда халқаро конференция 
якуний ҳужжати қабул қилинди.

Олим ТЎРАҚУЛОВ, 
ЎзА мухбири.

ХАЛҚАРО КОНФЕРЕНЦИЯ
ИСПОМ ТАРАККИЁТ БАНКИ ПРЕЗИДЕНТИ АХМАД МУХАММАД АПИНИНГ1УТХИ

Муҳтарам Ўзбекистон Республикаси Президенти Ислом
Каримов Жаноби Олийлари!

Конференция иштирокчилари, хонимлар ва жаноблар!

Бугун ушбу конференцияда маъруза қилиш ва бу ерда 
тўпланган ҳурматли олимлар, сиёсатчилар, мутахассисларга 
банкимизга аъзо мамлакатлар ва ҳамжамиятлар учун муҳим 

аҳамиятга эга ва келажакка дахлдор мавзу юзасидан мурожаат
қилиш менга катта мамнуният бағишлайди.

Ислом тараққиёт банки гуруҳи номидан Ўзбекистон 
Республикаси раҳбарияти ва халқига самимий қабул ва 

меҳмондўстлик, жаҳонга ўзининг бой тарихи билан машҳур 
ушбу гўзал шаҳар — Тошкентда ҳаётий муҳим мавзуда мазкур 
конференцияни ташкил этгани учун миннатдорлик билдиришга

ижозат бергайсизлар.

Биз Ўзбекистон раҳбарияти- 
нинг қишлоқ ҳудудларини ком
плекс ривожлантириш дастури- 
ни ишлаб чиқиш ва амалга оши- 
риш орқали ижтимоий-иқтисо- 
дий тараққиёт масалаларига ба- 
ғишланган ушбу халқаро фо- 
румни ташкил этиш ташаббу- 
сини юксак қадрлаймиз.

Айниқса, Ўзбекистон Рес- 
публикаси Президенти Ислом 
Каримов Жаноби Олийларига 
мазкур тадбирни қўллаб-қувват- 
лагани учун самимий миннат- 
дорлик изҳор этмоқчиман. Хал- 
қаро ва миллий ташкилотлар, 
хусусий сектор ва илмий доира- 
ларнинг ушбу муҳим анжуман- 
га катта қизиқиш билдирганидан 
хурсандман.

Ушбу халқаро конференция 
Ўзбекистон Республикаси раҳ- 
барияти, унинг тараққиёт йўли- 
даги халқаро ва миллий ҳамкор- 
ларининг қишлоқ жойларини 
модернизация қилиш, қишлоқ 
аҳолиси ҳаёт даражасини яхши- 
лаш, иқтисодий ривожланиш 
ҳамда аҳоли бандлигини оши- 
ришга оид мақсадларни рўёбга 
чиқаришга интилиш ининг 
ёрқин далилидир.

Анжуман натижалари 
қиш лоқ ҳудудларини тубдан 
ўзгартириш ва ривожлантириш- 
ни режалаштираётган ёки бун- 
дай эзгу ишларни бошлашга 
киришаётган, бу борада Ўзбе- 
кистоннинг муваффақиятли 
тажрибасидан фойдаланиши 
мумкин бўлган бошқа мамла

катлар учун ҳам катта аҳамият- 
га эга.

Шу муносабат билан Ислом 
тараққиёт банки гуруҳи номи- 
дан Ўзбекистон ҳукуматига Пре
зидент Ислом Каримов раҳна- 
молигида амалга ошираётган ул- 
кан саъй-ҳаракатлари — қиш- 
лоқни ривожлантириш бораси- 
да халқаро ҳамкорлар билан 
биргаликда самарали ташаббус- 
ларни рўёбга чиқаришга қара- 
тилган кенг қамровли ишлари 
учун миннатдорлик билдириш- 
ни истардим.

Таъкидлаш жоизки, қишлоқ 
ҳудудларини ривожлантириш 
бўйича ушбу ташаббуслар мин- 
глаб қишлоқ оилаларини замо- 
навий, қулай, нисбатан арзон 
уй-жойлар билан таъминлаш, 
қишлоқ инфратузилмасини мо
дернизация қилиш ва ривожлан- 
тириш, тегишли тармоқ ҳамда 
хизмат кўрсатиш соҳаларининг 
янада ривожланишини рағбат- 
лантириш, янги иш ўринлари- 
ни яратиш ва пировард натижа- 
да қишлоқларнинг қиёфасини 
тубдан ўзгартириш орқали улар- 
нинг турмуш шароитини юк- 
салтиришга хизмат қилмоқда.

Ҳурматли анжуман иштирок
чилари, хонимлар ва жаноблар!

Қишлоқ жойларини комп
лекс ривожлантириш ташаббу- 
си — бу Ўзбекистонда амалга 
оширилаётган ислоҳотлар дас- 
турининг муҳим, ҳал қилувчи 
қисмидир ва моҳиятига кўра,

иқтисодий ислоҳотларнинг 
“ўзбек модели” самарадорлиги 
ва изчиллигининг амалдаги яна 
бир тасдиғидир. Ушбу модель 
макроиқтисодий ривожланиш- 
нинг барқарор юқори суръатла- 
рини таъминлаш билан бир 
қаторда аҳолининг турмуш да- 
ражасини юксалтириш, мувоза- 
натли иқтисодий тараққиётга 
эришиш мақсадларини ўзида 
мужассам этган.

Қишлоқ жойларини комп
лекс ривожлантириш ташаббу- 
си ишлаб чиқариш қувватлари- 
ни, шунингдек, мамлакат иқти- 
содий ва ижтимоий инфратузил- 
масини модернизация қилиш 
бўйича кенг кўламли дастурлар 
билан мутаносиб равишда амал- 
га оширилаётганини алоҳида 
қайд этиш зарур. Бу, ўз навбати- 
да, Ўзбекистоннинг мувозанат- 
ли иқтисодий тараққиёт йўлини 
танлаганидан далолатдир.

Ўзбекистон аҳолисининг 
асосий қисми ёшлардан иборат 
бўлиб, унинг учдан бир қисми- 
ни 14 ёшгача бўлган ўғил-қиз- 
лар ташкил этади. Бундан таш- 
қари, аҳолининг қарийб ярми 
қишлоқ жойларида яшайди. Бу- 
ларнинг барчаси Ўзбекистон- 
нинг умумий ижтимоий-иқтисо- 
дий тараққиёти учун қишлоқни 
модернизация қилиш ва ривож- 
лантириш нечоғли муҳим вази- 
фа эканлигини кўрсатиб турибди.

Ўзбекистон Республикаси 
раҳбарияти буни чуқур ҳис эт- 
ган ҳолда, қишлоқ инфратузил-

масини модернизация қилиш ва 
ривожлантириш, қиш лоқ 
аҳолисининг иқтисодий имко- 
ниятларини кенгайтиришга 
қаратилган дастурларга катта 
миқдорда инвестициялар йўнал- 
тирмоқда. Шу муносабат билан 
2009 йилда махсус давлат банки 
ташкил этилгани ва унинг қиш- 
лоқни, жумладан, қишлоқ уй- 
жойлари ва инфратузилмасини 
ривожлантириш лойиҳалари 
учун имтиёзли молиялашдан 
фойдаланишни таъминлашга 
салмоқли ҳисса қўшиб келаёт- 
ганини таъкидлашни истардим. 
Ушбу ташаббуслар самарасида 
қишлоқ туманларида аҳоли тур
муш даражаси янада юксала 
бошлади.

Президент Жаноби Олийла-
ри!

Ҳурматли анжуман иштирок- 
чилари, хонимлар ва жаноблар!

Ўзбекистон Республикаси 
Ислом тараққиёт банкига 2003 
йил сентябрда аъзо бўлган. Ўтган 
вақт мобайнида Ислом тараққи- 
ёт банки гуруҳи молия инсти- 
тутлари томонидан мамлакатга 
йўналтирилган маблағларнинг 
умумий қиймати бир миллиард 
доллардан, лойиҳалари сони 
ўттиз саккизтадан ошди. Ўтган 
йилнинг ўзида банк ва Ўзбекис- 
тон ҳукумати соғлиқни сақлаш, 
энергетика ва қишлоқ хўжали- 
ги соҳасида қиймати 227,7 мил
лион долларлик учта лойиҳа 
бўйича битим ҳамда институци- 
онал ривожланиш грантини 
имзолади. Ислом тараққиёт бан
ки гуруҳининг фаолияти изчил 
ва ранг-баранг бўлиб, қишлоқ 
туманларини, қишлоқ хўжали- 
ги, энергетика, транспорт, таъ- 
лим ва соғлиқни сақлаш соҳа- 
ларини ривожлантиришни ўз 
ичига олади.

Хусусий секторни ривожлан- 
тириш бўйича Ислом корпора- 
цияси Ўзбекистонда Ислом та- 
раққиёт банки гуруҳи умумий 
фаолиятининг узвий қисми си- 
фатида янги лизинг компания- 
сини ташкил этди. Хусусий сек- 
торни ривожлантириш бўйича 
Ислом корпорацияси яқинда 
Ўзбекистон тижорат банклари 
ўртасида тақсимлаш учун 50 
миллион АҚШ доллари миқдо- 
рида маблағ ажратди. Мазкур

лойиҳа мамлакатда кичик биз
нес ва хусусий тадбиркорликни 
ривожлантириш, янги бизнес- 
лойиҳаларни, хусусан, қишлоқ 
ҳудудларида амалга оширишни 
кўпайтиришга хизмат қилиши 
лозим.

Яқин йиллар ичида Ўзбекис- 
тон ҳукумати билан самарали 
ҳамкорлигимизни янада кенгай- 
тириш ва мустаҳкамлашни режа- 
лаштирмоқдамиз. Жорий йилда 
банкимиз қатор муҳим лойиҳа- 
лар, чунончи, бир қанча гидро- 
электрстанцияларни модерниза- 
циялаш, кўплаб ирригация ва 
дренаж каналларини реконст
рукция қилиш, Ўзбекистон мил
лий авиакомпанияси ҳаво кема- 
лари паркини модернизациялаш 
лойиҳаларини молиялаш тўғри- 
сидаги масалаларни кўриб чи- 
қишни мўлжалламоқда.

Ислом тараққиёт банки гу- 
руҳи муваффақиятли тажриба- 
мизга асосланган ҳолда, гуруҳ- 
нинг Ўзбекистондаги бўлғуси 
операциялари учун стратегик 
концепцияни ишлаб чиқиш 
бўйича мулоқот бошлашни ре- 
жалаштирмоқда. Бу жараён 
“Аъзо мамлакатлар учун ше- 
риклик стратегияси” деб аталади.

Бу эса Ислом тараққиёт бан
ки гуруҳининг ўрта муддатли 
истиқболда Ўзбекистонни ижти- 
моий-иқтисодий ривожланти- 
ришдаги иштирокини кенгайти- 
ришга хизмат қилади.

Негаки, мазкур стратегия 
манфаатдор томонлар маслаҳат- 
лашувлари билан боғлиқдир. 
Ушбу халқаро конференция на- 
тижалари бу борада муҳим ман- 
ба бўлиб хизмат қилади. Зеро, 
ундан стратегик мулоқот даво- 
мида фойдаланишимиз мумкин. 
Қишлоқ туманларини комплекс 
ривожлантириш ва қиш лоқ 
аҳолиси фаровонлигини янада 
оширишда жойлардаги эҳтиёж- 
ларга эътибор қаратиш Ислом 
тараққиёт банки гуруҳи томони
дан Ўзбекистон учун ишлаб чи- 
қилаётган шериклик стратегия- 
сининг муҳим жиҳатларидан- 
дир.

Қишлоқ туманларини ком
плекс ривожлантириш ёшлар 
бандлигини таъминлашга ва 
қишлоқ аҳолисининг турмуш 
даражасини юксалтиришга 
кўмаклашаётган кичик бизнес

тараққиётига ижобий таъсир 
кўрсатишини таъкидлаш зарур.

Муҳтарам Президент Жано- 
би Олийлари!

Хонимлар ва жаноблар!
Қиш лоқ туманлари ва 

қишлоқ хўжалигини ривожлан- 
тириш Ислом тараққиёт банки 
Ўзбекистонда қўллаб-қувватлаб 
келаётган асосий йўналишлар- 
дан бири бўлиб, бугунги кунда 
банк томонидан маъқулланган 
лойиҳалар умумий ҳажмининг 
18 фоизини ташкил қилишини 
мамнуният билан таъкидламоқ- 
чиман. Ислом тараққиёт банки 
Ўзбекистонда амалга ошираёт- 
ган операцияларнинг катта 
қисми транспорт ва энергетика 
тармоғи билан бирга қишлоқ 
туманлари ва қишлоқ хўжали- 
гини ривожлантириш сектори 
ҳиссасига тўғри келмоқда. Бу 
қишлоқ туманларини модерни
зация қилиш ва ривожлантириш 
банкимиз фаолиятининг энг 
муҳим йўналишларидан экани- 
ни кўрсатади. Биз қишлоқ аҳоли- 
сининг турмуш даражаси ва 
иқтисодий имкониятларини 
оширишга ўз ҳиссамизни қўша- 
ётганимиз, Ўзбекистон Респуб- 
ликаси раҳбарияти билан яқин 
ҳамкорликда қишлоқ жойлари- 
да ижтимоий ҳамда иқтисодий 
инфратузилмани модернизация 
қилиш бўйича эришаётган 
ютуқларимиз билан фахрлана- 
миз. Қишлоқ туманларида инф- 
ратузилма ва қишлоқ хўжалиги 
соҳасидаги лойиҳаларга қўшим- 
ча равишда банкимиз қишлоқ 
аҳолисининг турмуш даражаси 
ҳамда фаровонлигини яхши- 
лашда муҳим ўрин тутадиган 
таълим ва соғлиқни сақлаш со- 
ҳасидаги лойиҳаларни ҳам мо- 
лиялаштирмоқда. Таълимга оид 
лойиҳаларда чекка қишлоқ ту- 
манларида 28 мактаб (айни пай- 
тда уларнинг ўн бештаси фао- 
лият кўрсатмоқда) ва беш касб- 
ҳунар коллежини қуриш кўзда 
тутилган.

Ислом тараққиёт банки со- 
ғлиқни сақлаш соҳасида фао- 
лият кўрсатаётган тез тиббий 
ёрдам клиникаларини жиҳозлаш 
учун янги тиббиёт асбоб-уску- 
наларини сотиб олишни моли- 
ялаштиришга, мамлакат ҳудуд- 
ларида аҳоли учун тегишли тиб-

бий хизмат кўрсатилишини таъ- 
минлашга ўз ҳиссасини қўшди. 
Онкология хизматини жиҳоз- 
лаш лойиҳаси Ислом тараққи- 
ёт банкининг яқинда тасдиқ- 
ланган янги лойиҳасидир. 
Лойиҳа доирасида мамлакатда- 
ги 15 ихтисослаштирилган мар- 
каз жиҳозланади. Шундай қилиб, 
юқорида қайд этилган барча 
лойиҳа Ўзбекистон Республика- 
си қишлоқ аҳолисининг фаро- 
вонлигини барқарор оширишга 
бевосита ёки билвосита хизмат 
қилади.

Ислом тараққиёт банки бун- 
дан кейин ҳам Ўзбекистон ҳуку- 
матининг қишлоқ жойларида 
инсон салоҳиятини ҳар томон- 
лама ривожлантириш, қишлоқ 
аҳолиси турмуш даражасини 
ошириш ва қишлоқ инфратузил- 
масини модернизация қилиш 
борасидаги таҳсинга лойиқ саъй- 
ҳаракатларини қўллаб-қувват- 
лайверади. Бу саъй-ҳаракатлар 
Ўзбекистон иқтисодиётини яна- 
да жадал ривожлантиришга хиз
мат қилишига ишонамиз. Бу, ўз 
навбатида, Ўзбекистон Респуб
ликаси Президенти Ислом Ка
римов Жаноби Олийлари раҳна- 
молигида қишлоқ ҳудудларининг 
салоҳияти ва ресурсларидан яна- 
да самарали фойдаланиш имко- 
нини беради. Ўзбекистонда 
қишлоқ туманларини комплекс 
ривожлантириш дастурини 
қўллаб-қувватлашимиз 2013 йил
да ишлаб чиқилиши ниҳоясига 
етказиладиган Ўзбекистон билан 
шериклик стратегиясида ўз ифо- 
дасини топади. Ислом тараққиёт 
банкининг мамлакат тараққиё- 
тига қаратилган лойиҳаларида, 
жумладан, қишлоқ туманлари- 
ни комплекс ривожлантириш 
ташаббусларида иштирок этиши 
Ўзбекистон учун Ислом тарақ- 
қиёт банки шериклик стратеги- 
яси бўйича истиқболдаги муло- 
қотнинг асосий йўналишларини 
ташкил этади.

Ҳурматли анжуман иштирок- 
чилари, хонимлар ва жаноблар!

Сўзимнинг якунида марҳа- 
матли Аллоҳдан қишлоқ туман- 
ларини ривожлантиришга оид 
саъй-ҳаракатларимиз самарали, 
мазкур анжуман эса муваффа- 
қиятли бўлишини сўрайман.

Эътиборингиз учун раҳмат.

I I

ОСИЁ ТАРАККИЁТ БАНКИ ВИЦЕ-ПРЕЗИДЕНТИ ИИАО ЖАО1ИНГ НУТКИ
Президент Ислом Каримов Жаноби Олийлари! 

Конференция иштирокчилари, хонимлар ва жаноблар! 
Аввало, Ўзбекистонга яна бир бор келиш ва ушбу нуфузли халқаро 

конференцияда иштирок этиш имкониятига эга бўлганимдан ғоят
мамнунман.

Дунёдаги барча давлат барқарор ва му- 
таносиб иқтисодий ривожланишга эри- 
шиш йўлини изламоқда. Ўзбекистонни 
ривожлантириш бўйича давлат стратеги- 
ясининг амалга оширилиши жаҳондаги 
мавжуд иқтисодий ўзгарувчанликка қара- 
май, юксак самараларга эришиш имкони- 
ни бермоқда. Ўзбекистон жаҳон иқтисодий 
инқирози шароитида иқтисодий ривожла- 
нишнинг юқори суръатларини сақлаб ке- 
лаётган дунёдаги саноқли давлатлардан би- 
ридир. Мамлакат йиллик ўсиш суръатлари 
бўйича жаҳондаги ўртача кўрсаткичдан анча 
юқори натижаларни қўлга киритмоқда.

Президент Ислом Каримовнинг ўтган 
йил якунларига багишланган маърузасида 
таъкидланганидек, Ўзбекистоннинг жадал 
ва барқарор ривожланиши аҳоли жон бо- 
шига реал даромадни 8 баравар ошириш 
имконини берди. Айни пайтда Ўзбекистон- 
нинг ижтимоий ривожланиш соҳасидаги 
салмоқли ютуқларини ва мамлакат фаро- 
вонлиги йил сайин ошиб бораётганини 
таъкидлаш лозим.

Мен, фурсатдан фойдаланиб, Президент 
Ислом Каримовни ана шу улкан ютуқлар би
лан самимий табриклайман. Ўзбекистон иқти- 
содиётни оқилона бошқариш ва макроиқти- 
содий асосни мустаҳкамлаш орқали барча 
мамлакатларга хос муаммоларни муваффа- 
қиятли ҳал этган ҳолда тараққиёт йўлидан 
изчил қадамлар билан бормоқда. Ўзбекистон
— Марказий Осиёдаги иқтисодиёти жадал 
ривожланаётган давлатлардан биридир. Шу 
боис Ўзбекистон 2020 йилга бориб ўртача- 
дан юқори даромадга эга давлатга айланиш- 
дек ўзининг эзгу мақсадига эришиши мум- 
кин. Мамлакат олдида турган навбатдаги ва- 
зифалар ривожланишнинг юқори суръатла
рини таъминлаш, янги иш ўринларини яра- 
тиш, аҳолининг ижтимоий аҳволини янада 
яхшилашдан иборатдир.

Ўзбекистонни ривожлантириш дав
лат стратегияси, 2012-2015 йилларда аҳоли 
фаровонлигини ошириш стратегиясида 
қайд этилганидек, салмоқли инвестиция- 
лар ва тузилмавий ислоҳотлар воситасида 
ушбу мақсадларга эришишга йўналтирил-

ОТБнинг Ўзбекистонга оид стратеги- 
яси Ўзбекистонни комплекс ривожланти- 
риш ва иқтисодиёти саноатлашган ҳамда 
диверсификация қилинган замонавий дав
латга айлантириш бўйича миллий страте- 
гияси асосида ишлаб чиқилган.

Яхлит ривожланишга эришиш ҳамда 
қишлоқ билан шаҳар ўртасидаги тафовут- 
ни қисқартириш мақсадида ОТБ қишлоқ- 
да энергетика, транспорт, сув таъминоти 
ва канализация тармоқларини яхшилаш, 
шунингдек, сув ресурсларини бошқариш- 
ни такомиллаштириш бўйича амалий 
ёрдам кўрсатмоқда.

Президент Ислом Каримов томонидан 
амалга оширилаётган сиёсий ислоҳотлар- 
ни давом эттириш мақсадида бизнинг 
стратегик ҳамкорлигимиз хусусий сектор- 
ни ривожлантиришга, самарали бошқарув- 
ни рагбатлантиришга ҳамда техник би
лим ва хизматлар кўрсатишга қаратилган.

Ўзбекистон билан ҳамкорлигимиз то- 
бора мустаҳкамланиб бормоқда. Буни 
инвестицияларнинг умумий ҳажми 8 мил
лиард доллардан ортиқ бўлган 47 лойиҳа 
мисолида ҳам кўриш мумкин. Бунда ОТБ 
томонидан молиялаштириш миқдори 3,5 
миллиард долларга тенг бўлиб, лойиҳа- 
лар қийматининг қарийб ярмини ташкил 
этади. ОТБ Ўзбекистоннинг энергетика, 
йўл инфратузилмаси, молиявий сектори- 
ни модернизация қилиш ва янгилаш би
лан боглиқ муҳим лойиҳаларда, шунинг- 
дек, мамлакатнинг саноат салоҳиятини 
ривожлантиришда фаол иштирок этаёт- 
ганидан фахрланади.

Президент Ислом Каримов ташаббу- 
си билан 2009 йилда амалга оширила бош- 
ланган уй-жой қурилиши дастури миллий 
ривожланиш стратегиясининг, айни пай- 
тда ОТБ ва Ўзбекистоннинг ҳамкорлик 
стратегиясининг муҳим йўналиши ҳисоб- 
ланади.

Ушбу дастур Ўзбекистон билан ОТБ 
ўртасида жадал ривожланаётган ҳамкорлик- 
ка яққол мисол бўла олади. Дастур доира- 
сидаги биринчи лойиҳа 8,5 минг қишлоқ

оиласига турмуш шароитини яхшилаш им- 
кониятини берди. Айни пайтда 850 пуд- 
ратчига кўмак кўрсатилиб, бутун мамла- 
кат бўйича қишлоқ аҳолиси учун 100 минг 
иш ўрни яратилди.

Ҳар бир қишлоқ массивида чакана сав- 
до ва хизмат кўрсатишни ташкил қилиш 
учун жойлар ажратилган. Электр, газ ва 
сув билан ишончли таъминлаш орқали ка- 
саначиликни ривожлантириш учун кенг 
имкониятлар яратилган. Бош режа асосида 
атроф-муҳит учун мақбул янги қурилиш 
технологиялари ва материалларидан фой- 
даланиб барпо этилган замонавий уй-жой- 
лар қурилиш саноатини ривожлантириш- 
ни рагбатлантириш ҳамда ўзбек тадбир- 
корлари ва мазкур соҳалар учун қўшимча 
имкониятлар яратади. Ушбу имкониятлар 
ҳукуматнинг қишлоқ тадбиркорлари учун 
кредитлаш ва молиялаштириш тизимини 
такомиллаштиришга қаратилган саъй-ҳара- 
катларининг амалдаги ифодасидир.

Бундай инновацион ва ноёб дастур 
доирасидаги ҳамкорлик ОТБ тарихида илк 
бор амалга оширилмоқда. Катор янги ёнда- 
шувлар ва ечимлар давлат инвестицияла- 
рининг, шунингдек, қишлоқ ҳудудлари- 
ни ривожлантириш бўйича янги механиз- 
мларнинг самарадорлигини ошириш мақ- 
садида ишлаб чиқилган. Бунга қуйидаги 
илгор механизмлар киради: ижтимоий 
ҳимояга муҳтож аҳоли қатламлари имко
ниятларини кенгайтириш; пудратчилар — 
кичик бизнес субъектлари учун тендер сав- 
доларини ўтказиш бўйича содда ва тушу- 
нарли қоидаларни ишлаб чиқиш, шунин- 
гдек, савдоларни ўтказиш самарадорлиги- 
ни ошириш. Бу турдаги илк дастурнинг 
амалга оширилиши ўзбек ёшларига мил- 
лий ривожланиш дастурида фаол ишти- 
рок этиш, касб кўникмаларини ривож- 
лантириш ва дастурнинг кафолатланган 
ютуқларига ўз ҳиссасини қўшиш имко- 
нини беради.

2011 йилнинг сентябрида ОТБ қишлоқ 
жойларида уй-жой қурилиши бўйича дав
лат дастурини қўллаб-қувватлаш мақсадида 
500 миллион АКШ доллари миқдорида-

ги кўп йиллик инвестиция дастурини тас- 
диқлади. Кишлоқни комплекс ривожлан- 
тириш бўйича уй-жой дастури уч прин- 
ципиал вазифани ўз ичига олади:

— биринчидан, 2015 йилгача бўлган 
даврда қишлоқ аҳолисига 50000 ипотека 
кредитлари ажратилишини кўллаб-кувват- 
лаш;

— иккинчидан, маҳаллий бошқарув 
органларининг қишлоқ жойларини ривож- 
лантириш борасидаги имкониятларини 
кенгайтириш;

— учинчидан, қишлоқ жойларига 
инвестиция киритилишини рагбатланти- 
риш ва кичик бизнес ривожига кўмакла- 
шиш.

Дастур аҳолини янги ва замонавий уй- 
жой, яхшиланган инфратузилма ва иж- 
тимоий хизматлар, ипотека кредитлари 
билан таъминлаш борасида ёрдам кўрса- 
тади. Айни пайтда у маҳаллий қурилиш 
секторини ривожлантиришга кўмаклаша- 
ди, шифокорлар, ўқитувчилар ва бошқа 
касб эгалари учун қишлоқ жойларининг 
жозибадорлигини ошириш, шунингдек, 
бу жараёнда янги иш ўринлари яратили- 
шига ўз ҳиссасини кўшади.

Янги уй-жойлар замонавий дизайн ва 
қулайликларга эга, электр ва сув билан 
таъминланган. Янги уйлар қишлоқ жойла
рида юқори уй-жой стандартларини ўзида 
акс эттиради, оилалар, айниқса, хотин- 
қизлар учун юксак даражадаги қулайлик- 
лар ва шарт-шароитларни таъминлаш им
конини беради.

Бундан ташқари, янги уй-жойлар 
қишлоқлар кўркига кўрк қўшади. Болалар 
богчаси, мактаблар ва врачлик пунктлари 
бевосита яқин атрофда жойлашгани ҳам 
аҳоли учун катта қулайликлар яратади. 
Шунингдек, кичик бизнес субъектлари 
яқин атрофда ташкил этилади. Янги уй- 
лар билан бир вақтда коммунал инфрату- 
зилма ҳам барпо этилмоқда. Транспорт ва 
бошқа жамоат хизматларидан фойдаланиш 
имкониятлари пухта ўйланган.

Бундай замонавий шароит қишлоқлар- 
да оилавий ҳаётнинг янги мезонларини 
белгилаш имконини беради. Шуни мам
нуният билан таъкидламоқчиманки, дас
тур мамлакатнинг ҳар бир ҳудудида 
қишлоқ аҳолиси манфаатларини таъмин- 
лашга хизмат қилади.

Дастурда, шунингдек, ўртача дарома- 
ди унчалик юқори бўлмаган оилаларга ҳам 
узоқ муддатли ипотека кредити бериш

кўзда тутилган. Ёш оилалар, нотўкис оила; 
серфарзанд оилалар; шунингдек, имкони- 
яти чекланган шахслар яшайдиган оила- 
лар — буларнинг барчаси дастурда ишти- 
рок этади.

Сифатли таълим ва тиббий хизмат 
кўрсатиш учун зарур бўлган ўқитувчилар 
ва шифокорлар, айни пайтда иш жойла- 
рини ташкил этадиган тадбиркорлар ҳам 
дастурнинг мақсадли иштирокчилари си- 
расига киради.

Кишлоқ жойларида уй-жой қуриш 
дастури катта самара беради: ҳар йили 
қарийб 1000 қишлоқ пудратчисига биз
нес учун имкониятлар яратилади, 100 
мингга яқин иш ўринлари ташкил эти- 
лади.

Янги қишлоқ массивларида кичик биз- 
несни ривожлантириш янада рагбатлан- 
тирилади, умуман, қишлоқ жойларида 
очиладиган иш ўринларининг 50 фоиз
дан ортиги ана шу массивлар ҳиссасига 
тўгри келади. Ҳар бир янги қишлоқ мас- 
сиви чакана савдо ва хизмат кўрсатиш 
шохобчаларига эга бўлади. Электр қувва- 
ти, газ ва сув билан таъминланган ҳар бир 
янги хонадонда касаначиликни ташкил 
этиш учун янги имкониятлар очилади. Ҳар 
йили кичик бизнес ва касаначиликка оид 
3 мингга яқин субъект, шунингдек, 15 
мингтагача иш ўринлари ташкил қили- 
ниши мумкин.

Режалаштирилаётган янги массивлар, 
уйларнинг замонавий қиёфаси, янги қури- 
лиш технологиялари ва материаллари, 
шунингдек, экологик жиҳатдан оқилона 
қурилиш ечимлари қурилиш секторини 
ривожлантиришга кўмаклашади ҳамда тад- 
биркорлик ва саноатни ривожлантириш 
учун қўшимча имкониятлар яратади.

Ушбу дастурнинг самарадорлиги то- 
бора ошмоқда. Энг яхши халқаро стан- 
дартлар асосида “электрон ҳукумат” ти- 
зимини ривожлантириш бўйича кўрила- 
ётган чора-тадбирлар гоят долзарб аҳами- 
ятга эга. Ушбу дастурни тўлиқ қўллаб- 
қувватлаётган ОТБ яқинда Ўзбекистон- 
да электрон ҳукумат стратегиясини жо
рий этишни кўллаб-кувватлашга техник 
кўмаклашиш дастурини тасдиқлади. Бу 
йўналишдаги фаолият қишлоқда уй-жой 
қурилиши дастурининг истиқболда ҳам 
самарадорлигини янада оширишга хиз
мат қилади.

Келажакни назарда тутган ҳолда, 
шуни ишонч билан айтиш мумкинки,

ОТБнинг Ўзбекистон билан ҳамкорлиги 
мутаносиб тараққиётга эришиш йўлида 
иқтисодиётни изчил диверсификация 
қилишни давом эттириш имконини бе
ради. ОТБ Ўзбекистон билан қуйидаги со- 
ҳаларда ҳамкорлик қилади:

— энергетикани ривожлантириш, 
жумладан, арзон нархдаги электр қуввати 
билан таъминлаш учун қуёш энергияси- 
дан фойдаланишни кенгайтириш;

— сув таъминоти, канализация ва 
қаттиқ маиший чиқиндиларни қайта иш- 
лаш тизимларини яхшилаш;

— қишлоқ хўжалиги самарадорлигини 
яхшилаш ва фермер хўжаликлари даромад- 
ларини ошириш мақсадида ирригация ти- 
зимларини тиклаш;

— бозорларга чиқиш имкониятларини 
ошириш учун автомобиль ва темир йўллар 
қуриш ва кенгайтириш;

— микро ва макро бизнес учун моли- 
явий ресурслардан фойдаланиш имконият- 
ларини яхшилаш.

Биз Ўзбекистон раҳбарияти билан ҳам- 
корликда, ривожланишнинг устувор йўна- 
лишлари бўйича, жумладан, мамлакат са- 
ноатини модернизациялаш дастури бўйи- 
ча, шунингдек, қишлоқ билан шаҳар 
аҳолиси даромадлари ўртасидаги тафовут- 
ни қисқартириш бўйича иш олиб бормоқ- 
дамиз.

Президент Ислом Каримов раҳнамоли- 
гида Ўзбекистонда қишлоқ жойларини ком
плекс ривожлантириш юзасидан амалга 
оширилаётган ислоҳотлар барқарор ва му- 
возанатли иқтисодий ўсишни, шунингдек, 
узоқ муддатли истиқболда одамлар фаро- 
вонлигини оширишни таъминлашга хиз- 
мат қилади.

Бу эса Ўзбекистоннинг барқарор ва му- 
возанатланган ривожланишини таъминлаш 
учун зарур бўлиб, мамлакатнинг юксак да- 
ромадли давлатлар қаторидан жой олиши- 
да муҳим аҳамият касб этади.

ОТБ Ўзбекистон билан янада яқинроқ 
ҳамкорлик қилишдан манфаатдордир. Биз 
бундан буён ҳам иқтисодиётни диверси
фикация қилиш, хусусий секторни ривож- 
лантириш ва янги иш ўринларини ташкил 
этиш масалаларида Ўзбекистон билан ҳам- 
корлик қилишга тайёрмиз.

Мен самимий меҳмондўстлик ва ушбу 
муҳим халқаро анжуман юқори савияда таш
кил этилгани учун Ўзбекистон Президентига 
алоҳида миннатдорлик изҳор этмоқчиман.

— Бугун партиянинг ўзаро 
муштарак мақсадлар ижросини 
таъминлашда 20 дан ортиқ таш- 
килот ва муассасалар билан ҳам- 
корлик қилаётгани салмоқли на- 
тижалар бераяпти. Лойиҳалари- 
миз тақдимотида ана шу ҳамкор- 
ликни янада мустаҳкамлаш ва та- 
комиллаштиришга келишиб ол- 
дик, — деди O'zLiDeP Сиёсий 
Кенгаши Ижроия қўмитаси раи- 
си Муҳаммадюсуф Тешабоев. — 
Эътиборлиси, «Обод турмуш 
йили» Давлат дастурининг деяр- 
ли барча йўналишларини қамраб 
олган, дастлабки ҳисоб-кито- 
бларга кўра, 15 млрд. сўмни таш- 
кил этадиган 12 та лойиҳага 
қарийб 100 минг нафар кичик 
бизнес субъекти, жумладан, тад- 
биркорликка энди қадам қўяёт- 
ган ёшлар ва хотин-қизлар жалб 
этилади.

O'zLiDeP Сиёсий Кенгаши 
Ижроия қўмитаси раиси ўринбо- 
сари Мухлиса Акрамова эса ай- 
нан аёллар билан ишлаш йўна- 
лишидаги лойиҳалар ҳақида маъ- 
лумот бериб, улар барча шаҳар 
ва туманларда, айниқса, чекка 
қишлоқларда хотин-қизларнинг 
ҳуқуқий ҳамда ижтимоий-сиёсий 
билимларини оширишда муҳим 
омил бўлаётганини таъкидлади

— Аёлларнинг сиёсий фаол- 
лиги, жамиятдаги ўрни ва мавқ- 
еини ошириш бўлими биринчи 
ярим йилликда партия дастури ва 
Сайловолди платформасида бел- 
гилаб олинган мақсад ва вазифа- 
лар, шунингдек, «Обод турмуш 
йили» Давлат дастурида қайд 
этилган устувор йўналишлар 
ижросини таъминлаш бўйича 3 
та йирик лойиҳани амалга оши- 
ришни режалаштирган, — деди 
М.Акрамова. — Хусусан, 2011 
йилдан буён ўтказилаётган «Тад- 
биркорлик тамойиллари ва иш- 
билармонлик имкониятлари» 
лойиҳаси орқали тадбиркорлик 
билан шуғулланишни мақсад 
қилган аёлларга ҳар томонлама

ёрдам бериш, ўз навбатида, улар 
учун тегишли мутасадди ташки- 
лот ва идоралар вакиллари иш- 
тирокида амалий мулоқот ва дав- 
ра суҳбатларини ташкил этиш 
кўзда тутилган бўлса, «Оилавий 
тадбиркорликдан — мустаҳкам 
оилага» лойиҳасида «Оилавий 
тадбиркорлик тўғрисида»ги 
қонуннинг мазмун-моҳиятини 
кенг тарғиб қилиш, хотин-қиз- 
ларни кичик бизнес ва хусусий 
тадбиркорликка жалб этиш кўзда 
тутилган. «Соғлом оила — мус- 
таҳкам оила» лойиҳаси эса она- 
лик ва болаликни ижтимоий му- 
ҳофазалаш, хотин-қизларнинг 
тиббий саводхонлигини оши- 
риш, уларнинг спорт билан шу- 
ғулланишларини таъминлаш, 
аёллар ўртасида зарарли иллат- 
ларнинг тарқалишини олдини 
олиш мақсадида амалга ошири- 
лади.

Тадбирда Ёшлар билан иш
лаш бўлими томонидан ҳам 6 та 
лойиҳа илгари сурилаётгани 
эълон қилинди.

— «Диплом билан — бизнес- 
га» лойиҳасида иштирок этган 
560 нафар битирувчига 2012 йил-

да 3 млрд. 203 млн. 200 минг сўм 
миқдорида имтиёзли микрокре- 
дитлар ажратилиб, 1000 дан 
ортиқ янги иш ўрни яратилган 
эди, — деди мазкур бўлим муди- 
ри Бегмат Очилов. — «Ишбилар- 
мон талаба» лойиҳасида ишти- 
рок этган 15 мингдан ортиқ 
ёш ларнинг 8 минг нафарга 
яқини эса айни вақтда тадбир- 
корлик, фермерлик ва касана- 
чилик билан шуғулланаётир.

Бундан таш қари «Ёшлар 
қаноти» раҳбари «Парламентда 
менинг ўрним», «Хавфсиз интер
нет», шунингдек, танлов кўри- 
нишида ташкил этиладиган «Агар 
мен депутат бўлсам...» ҳамда «Ёш 
олимлар ва мутахассислар» лой- 
иҳалари бу йил ҳам давом этти- 
рилишини таъкидлади.

O'zLiDePнинг Бизнес тузил- 
малар ва фермерлар билан иш- 
лаш сектори мудири Ботир Мар- 
даев эса жорий йилда «Мулкдор 
оила» ҳамда «Тадбиркорлар му- 
лоқот форуми» каби анъанавий 
лойиҳалар такомиллаштирилга- 
нини маълум қилди.

Шу ўринда 2012 йили «Мулк- 
дор оила» лойиҳасида қатнашган

2385 нафар иштирокчининг 333 
нафарига 5 млрд. 389 млн. сўмдан 
зиёд кредитлар берилганини таъ- 
кидлаш лозим. Энг муҳими, ана 
шу лойиҳалар туфайли жойларда 
130 та турли шаклдаги янги тад- 
биркорлик субъекти ташкил топ- 
ди. 270 та янги ва 613 та қўшимча 
иш ўрни яратилди. «Тадбиркор- 
лар мулоқот форуми»да асосий 
эътибор партия электорати ва- 
киллари томонидан кичик биз
нес ва хусусий тадбиркорликнинг 
жадал ривожланишига тўсқинлик 
қилаётган, тадбиркорлик фаоли- 
яти эркинлигини чеклаётган ай- 
рим муаммоларни ҳал этишга 
қаратилган бўлса, жорий йилда 
бундай таклифларни тегишли му- 
тасадди ташкилот ва муассаса- 
лардан ҳам олиш кўзда тутилган.

Тадбир сўнггида кичик бизнес 
ва тадбиркорлик субъектлари 
ҳамда олий ўқув юртлари тала- 
балари лойиҳа ҳамкорлари бўлган 
Ўзбекистон Республикаси Марка- 
зий банки, Савдо-саноат палата- 
си, шунингдек, Фермерлар кен- 
гаши вакилларига ўзларини 
қизиқтирган саволлари билан му- 
рожаат қилдилар.

ПАРЛАМЕНТДА

Э л е к т р о н  т ў л о в  в а  э л е к т р о н  т и ж о р а т

Озод РАЖАБОВ,
«XXI asr»

— Ўзбекистонда бу тизимнинг 
тадрижий ривожланишини таъ- 
минловчи зарур ҳуқуқий база яра- 
тилган. Жумладан, «Электрон ти
жорат тўғрисида», «Ахборотлаш- 
тириш тўғрисида», «Электрон 
тўловлар тўғрисида», «Электрон 
рақамли имзо тўғрисида»ги 
қонунлар ва бошқа меъёрий ҳуж- 
жатлар қабул қилинган. Бу эса 
иқтисодиётимизга замонавий ах- 
борот-коммуникация технология- 
ларининг кенг татбиқ этилиши ба- 
робарида истеъмолчилар билан 
ишлаб чиқарувчилар ўртасидаги 
алоқаларни янги босқичга ҳам 
олиб чиқди.

Ҳозир Интернет глобал тар- 
моғи ва мобиль алоқа воситалари 
орқали банк мижозлари учун ин
терактив хизматларни кўрсатиш 
тизимидан самарали фойдаланил- 
моқда. Хўжалик юритувчи субъек- 
тлар, жумладан, кичик бизнес ва- 
киллари ўз фаолиятига электрон 
тўлов ва электрон тижорат қулай- 
ликларини татбиқ этаётгани эса 
уларнинг рақобатбардошлигини 
мустаҳкамлашга хизмат қилмоқда.

Семинарда Марказий банк ра
иси ўринбосари Аҳаджон Ҳайда- 
ров сўзга чиқиб, тадбиркорлик 
субъектларини кредитлашда элек
трон тизимга, шу жумладан, Ин
тернет тармоғига кенг миқёсда 
ўтиш борасида олиб борилаётган 
ишлар хусусида маълумот берди. 
Банк-молия секторида ахборот- 
коммуникация технологиялари- 
дан фойдаланиш даражасининг 
ижобий тенденцияси кўзга таш- 
ланаётгани, пластик карталар миқ- 
дорининг ўсиб бораётгани ҳамда

мижозларга масофадан туриб 
«СМС-банкинг» ва «Мобиль-бан- 
кинг» сингари интерактив банк 
хизматлари кўрсатилаётганини 
таъкидлади.

Айни пайтда мамлакатимизда 
9,57 миллион дона пластик карта 
чиқарилган бўлса, бу кўрсаткич 
2012 йилнинг I январь ҳолатига 
нисбатан 1,3миллион донага 
кўпдир. Ҳисоб-китоб терминалла- 
ри 2012 йилда 99,5 мингтани таш- 
кил этган бўлса, ҳозир уларнинг 
сони 112,7 мингтага етди. Жорий 
йилнинг 1 январь ҳолатига масо- 
фавий бошқариш хизматларидан 
фойдаланувчилар сони 92 минг- 
дан ошгани, жумладан, «Интер
нет-банкинг» ва «Банк-мижоз» 
хизматидан фойдаланувчилар 
сони 38,8 мингтага етганини ҳам 
айтиш мумкин.

— Ахборот технологиялари со- 
ҳаси субъектлари томонидан элек
трон тўлов ва электрон тижорат- 
ни амалга оширишни автоматлаш- 
тириш имконини берувчи хилма- 
хил технологик ечимлар таклиф 
этилмоқда, — деди Олий Мажлис 
Қонунчилик палатаси депутати, 
O'zLiDeP фракцияси аъзоси Фах- 
риддин Солиев. — Хусусан, Ин
тернет тармоғида пластик карта
лар орқали тўланадиган дастурий 
таъминот ишлаб чиқилиб, амалиё- 
тга жорий этилди. «Uz» домени- 
даги Интернет-магазинлар фойда- 
ланувчиларига масофадан туриб 
хизмат кўрсатиш ҳам тобора ом- 
малашмоқда. Зеро, дастурий ин- 
фратузилманинг мавжудлиги 
электрон тижорот ва электрон 
тўловлар тизими ривожининг му- 
ҳим таркиби ҳисобланади.

Семинарда «Мамлакатимизда 
демократик ислоҳотларни янада 
чуқурлаштириш ва фуқаролик жа-

миятини ривожлантириш Кон- 
цепцияси»да илгари сурилган 
қонунчилик ташаббусларининг 
изчил амалга оширилиши давлат 
ва жамият қурилишининг барча 
соҳаларига замонавий ахборот- 
коммуникация технологияларини 
кенг жорий этишга зарур ҳуқуқий 
асос яратиши баробарида электрон 
тўлов ва электрон тижорат тизи- 
мини ҳам жадал ривожлантиришга 
хизмат қилаётгани таъкидланди.

Тадбирда сиёсий партиялар- 
нинг Олий Мажлис Қонунчилик

палатасидаги фракциялари вакил- 
лари ўзларининг Сайловолди плат- 
формалари ва Ҳаракат дастурлари- 
дан келиб чиқиб, муҳокама эти- 
лаётган масалаларга доир фикр-му- 
лоҳазаларини билдирдилар. Хусу
сан, O'zLiDeP фракцияси аъзола- 
ри тадбиркорлик фаолиятида замо- 
навий ахборот технологияларидан 
фойдаланишни ривожлантиришни 
янада рағбатлантиришга қаратил- 
ган норматив-ҳуқуқий базани та- 
комиллаштириш зарурлигига эъти- 
бор қаратдилар.

Ҳуқуқни қўллаш  
ам ал и ёти д аги  

янги услуб
САМАРҚАНД ВА БУХОРО ВИЛОЯТЛАРИДА «ДАВЛАТ 

ҲОКИМИЯТИ ВА БОШҚАРУВИ ОРГАНЛАРИ 
ФАОЛИЯТИНИНГ ОЧИҚЛИГИ ТЎҒРИСИДА»ГИ ҚОНУН 

ЛОЙИҲАСИ ҲУҚУҚИЙ ТАЖРИБАДАН ЎТКАЗИЛМОКДА

Ўз мухбирларимиз

Анжуманда Олий Маж
лис Қонунчилик палатаси 
Спикери Дилором Тошму- 
ҳамедова сўзга чиқиб, ушбу 
тажриба давлатимизнинг 
қонун ижодкорлиги тарихи 
ва ҳуқуқни қўллаш амалиё- 
тида илк бор ўтказилаётган 
янги услуб эканини таъкид- 
лади. Жорий йилнинг охири- 
гача уч босқичда амалга 
ошириладиган эксперимент 
нафақат Ишчи комиссияси 
ва давлат бошқаруви орган- 
лари, балки фуқаролик жа- 
миятининг барча институт- 
лари, биринчи навбатда, 
сўз эркинлигини таъмин- 
лашда холис минбар ҳисоб- 
ланган оммавий ахборот 
воситалари зиммасига ҳам 
жуда катта масъулият юк- 
лайди. Зеро, кейинги йил- 
ларда м ам лакатим изда 
аҳолининг ижтимоий-сиё- 
сий фаоллиги ошиб, фуқа- 
роларнинг мурожаатларини 
кўриб чиқиш ва уларни за
рур ахборот билан таъмин- 
лаш тизими изчил такомил- 
лашиб бормоқда.

Тадбирда Самарқанд ви- 
лояти ҳокими Зоир Мирза- 
ев ҳуқуқий тажриба бўйича 
ҳудудда амалга оширилаёт- 
ган чора-тадбирлар хусуси- 
да маълумот бериб, бу жа- 
раён изчил ислоҳотлар ва 
демократик ўзгаришлар- 
нинг мантиқий давоми эка- 
нини таъкидлади. Модоми- 
ки уни ўтказиш  чоғида 
тўпланган маълумотлар, 
таклиф ва тавсиялар қонун 
лойиҳасини маромига етка- 
зиш имконини беради.

Маълумки, Президенти- 
мизнинг «Мамлакатимизда 
демократик ислоҳотларни 
янада чуқурлаштириш ва 
фуқаролик жамиятини ри- 
вожлантириш Концепция- 
си»да ушбу соҳани янада эр- 
кинлаштириш ҳамда демок- 
ратлаштириш мақсадида 
миллий қонунчиликни та- 
комиллаш тириш га доир 
комплекс чора-тадбирлар 
белгилаб берилган эди. Ху- 
сусан, ушбу муҳим ҳужжат- 
да «Давлат ҳокимияти ва 
бошқаруви органлари фао-

лиятининг очиқлиги тўғри- 
сида»ги қонунни ишлаб чи- 
қиш ва қабул қилиш ташаб- 
буси илгари сурилганди.

— Янги қонун лойиҳаси- 
да жамоатчиликни давлат 
ҳокимияти ва бошқаруви 
органлари фаолияти юзаси- 
дан хабардор қилиш проце- 
дураси белгиланиб, аҳоли, 
жамоат бирлашмаларининг 
улар том он и дан  қабул 
қилинаётган қарорлар, ав- 
вало, ф уқароларн ин г 
ҳуқуқлари, эрки н ли ги  
ҳамда қонуний манфаатла- 
рига тааллуқли қарорлари 
тўғрисидаги ахборотлардан 
янада кенг фойдаланишини 
таъминлаш кўзда тутилган,
— деди семинарда Олий 
Мажлис Қонунчилик пала- 
тасининг Ахборот ва ком
муникация технологиялари 
масалалари қўмитаси раи
си, O 'zLiDeP фракцияси 
аъзоси Абдурашид Жўрабо- 
ев. — Ушбу ҳужжатнинг 
ҳаётга татби қ этилиш и 
ижро ҳокимияти органла- 
рининг қарорлар сифати 
учун жавобгарлигини оши- 
риш баробарида жамияти- 
мизда фикрлар хилма-хил- 
лиги, сўз ва ахборот эркин- 
лигини кенгайтиришга ҳам 
хизмат қилади.

М уҳокамалар чоғида 
Олий Мажлис Сенати аъзо- 
си, «Зарафшон» ва «Самар
кандский вестник» гезетала- 
ри бирлашган таҳририяти 
бош муҳаррири Фармон То- 
шев, Давлат солиқ қўмита- 
си Самарқанд вилоят бошқ- 
армаси матбуот хизмати раҳ- 
бари Сулаймон Ҳусаинов, 
Фуқаролик жамияти шакл- 
ланиш ини мониторинг 
қилиш мустақил институти- 
нинг Самарқанд вилоят ху- 
дудий бўлинмаси раҳбари 
Азамат Пардаев ҳам сўзга 
чиқиб, ҳуқуқий тажриба- 
нинг турли йўналишлари 
бўйича ўз фикр-мулоҳазала- 
рини билдирдилар.

Самарқанд вилоят теле
радиокомпаниям муҳарри- 
ри Дилмурод Дўстмуродов- 
нинг фикрича, фуқаролар- 
нинг давлат органлари фа- 
олияти тўғрисида эркин ах- 
борот олишга бўлган кон- 
ституциявий ҳуқуқларининг

«АЁЛЛАР ҚАНОТИ»

НАВОИИ ВИЛОЯТИ. O'zLiDeP «Аёллар қаноти» 
ташаббуси билан Навоий шаҳридаги «Орзу» 
маҳалла фуқаролар йиғинида бўлиб ўтган давра 
суҳбати оилавий тадбиркорликни ривожлантириш 
ва аҳоли бандлигини таъминлаш масалаларига 
бағишланди.
Йиғилишда тадбиркорлик фаолиятига оид қонунлар 
ва меъёрий ҳужжатлар хусусида фикр юритилиб, 
жойларда хотин-қизлар учун муносиб меҳнат 
шароитлари яратиш, уларнинг оила ва фарзанд 
тарбиясидаги масъулиятини янада ошириш 
лозимлиги таъкидланди.

Ж ИЗЗАХ ВИЛОЯТИ. O'zLiDeP вилоят кенгаши 
«Аёллар қаноти» бўлими билан республика 
ихтисослашган акушерлик ва гинекология тиббиёт 
марказининг вилоят филиали иштирокида 
ўтказилган давра суҳбати она ва бола 
саломатлигини асраш, уларни ижтимоий муҳофаза 
қилиш масалаларига бағишланди.
Тадбирда эрта турмуш қуриш ва қариндош-уруғлар 
ўртасидаги никоҳнинг салбий оқибатлари, уларни 
бартараф этиш омиллари хусусида сўз юритилди.

Наргиза ҚАҲҲОРОВАтайёрлади.

ҚУЛАЙЛИК
N/

6 0 0  ЖОНАДОНГА 
«ЗАНГОРИ ОЛОВ» КЕЛДИ
«Обод турмуш йили» Давлат дастурида 
мамлакатимиз аҳолисини, биринчи навбатда 
қишлоқ аҳолисини тоза ичимлик сув, табиий газ, 
электр ва иссиқлик энергиялари билан кафолатли 
таъминлашга алоҳида эътибор қаратилган.
Наманган вилоятининг Тўрақўрғон туманидаги 
Сайрам қишлоғи, Еттикон маҳалласида табиий газ 
тармоғи ишга туширилди. Умумий қиймати 360 
миллион сўм бўлган лойиҳа асосида 600 дан зиёд 
хонадон табиий газдан фойдалана бошлади.

Ахроржон МУСУРМОНОВ.

рўёбга чиқарилиши мурак- 
каб ва кўп қиррали жараён- 
дир.

Ҳуқуқий эксперимент 
жараёнида ижтимоий муно- 
сабатларн ин г бевосита 
ҳуқуқий нормалар билан 
тартибга солинадиган қис- 
минигина эмас, балки жур- 
налистлар касбий фаолия- 
ти соҳасининг ёзилмаган 
қоидалар билан тартибга 
солинадиган ўзини ўзи бо- 
шқариш принципларига — 
касб этикаси кодексларига, 
ўзаро ишонч принциплари 
ва бошқа шу сингариларга 
асосланган муносабатлар 
ҳам синовдан ўтказилади. 
Бошқача айтганда, ОАВ, 
журналистларнинг профес
сионал уюшмалари қабул 
қилинаётган янги ҳуқуқий 
нормалар билан бир қатор- 
да демократик принциплар- 
га асосланган ва миллий 
маданиятга мос замонавий 
ахборот бозори шароитла- 
рида ўз ишининг сифати 
учун ж ам ият олдидаги 
масъулиятини ҳам зиммага 
олиш механизмларига асос
ланган ўз нормаларини 
яратишлари керак бўлади.

С ам арқанд вилояти  
ҳокимлиги ахборот хизма- 
ти раҳбари Манноб Ибо- 
дуллаев Бухоро ва Самарқ- 
анд вилоятларида фуқаро- 
ларнинг маҳаллий бошқа- 
рув органлари фаолияти 
тўғрисидаги ахборотларни 
белгиланган муддатларда ва 
батаф сил олиш  ҳуқуқи 
тўлиқ кафолатлаб қўйилаё- 
тганини таъкидлади. Хусу- 
сан, жисмоний ва юридик 
ш ахслар сўрови улар 
рўйхатга олинган кундан 
эътиборан ўн беш кундан 
ошмаган муддатда кўриб 
чиқилади. ОАВларнинг эк
сперимент ўтказилаётган 
субъектлар ф аолияти  
тўғрисидаги, шунингдек, 
эксперимент ўтказилаётган 
субъектларнинг мансабдор 
шахслари билан интервью 
таш кил этиш  ҳақидаги  
сўрови етти кундан ошма- 
ган муддатда кўриб чиқила- 
ди. Ахборотдан фойдаланув- 
чиларнинг маҳаллий давлат 
ва бошқарув органлари фа- 
олияти тўғрисида ахборот 
олиш  учун сўровларни 
ёзма, электрон ва оғзаки 
шаклда, шунингдек, ўз ва- 
киллари орқали йўллаш 
ҳуқуқи мустаҳкамлаб 
қўйилмоқда.

— Президентимизнинг 
мазкур қонун лойиҳаси си- 
нови бўйича ҳуқуқий таж- 
риба ўтказишга оид фар- 
мойишининг қабул қили- 
ниши Ўзбекистоннинг янги 
ҳуқуқий амалиётида ноёб 
тажрибадир, — дейди Олий 
Мажлис Қонунчилик пала
таси депутати, O 'zLiD eP 
фракцияси аъзоси Фаҳрид- 
дин Зоиров. — Ушбу экспе
римент қонун лойиҳаси 
нормаларини янада тако- 
миллаштириш, демокра- 
тик принципларга асослан- 
ган янги ҳуқуқий ҳужжат- 
ларни синовдан ўтказиш 
услубини қонун ижодкор- 
лиги фаолиятига кенг жо
рий этиш учун қўшимча 
имкониятлар очиб беради. 
Шуниси эътиборлики, маз
кур услуб сўз ва ахборот 
эркинлиги, давлат ҳокими- 
яти  ҳамда бош қаруви 
органлари фаолиятининг 
очиқлигини таъминлаш со- 
ҳасида илк бор қўлланил- 
моқда. Бу, шубҳасиз, фуқа- 
роларнинг ахборот олиш 
бўйича конституциявий 
ҳуқуқларини рўёбга чиқа- 
ришни янада кенгайтириш- 
га хизмат қилади.

ЖАРАЕН
2013 ЙИЛ -  
«ОБОД ТУРМУШ 
ЙИЛИ»

МАҲАЛЛА  
-  Ж ОНАЖ ОН  

МАСКАН
Урганч шахрида кўча ва 

маҳаллаларни ободонлаштириш ва 
кўкаламзорлаштириш, ҳудудда 

санитария ҳолатини яхшилаш 
бўйича кенг кўламли ишлар амалга 

оширилмокда. 
Бундан максад аҳолига кулай 

шарт-шароит яратиш, кўп каватли 
уйлар атрофи, маҳаллалар 

худудини
кўкаламзорлаштиришдир. Хусусан, 

ободонлаштириш ишлари 
давомида шаҳарнинг 

«Мустакиллик» маҳалласида 
жойлашган кўп каватли уйлар 
атрофи тартибга келтирилиб, 

болалар майдончаси барпо этилди. 
Мазкур маскан бугун ўғил-кизлар 

билан гавжум. Бу ерда ёшларнинг 
бўш вактини мазмунли ва 

самарали ташкил этиш максадида 
турли машғулотлар, спорт 

мусобакалари ўтказиш йўлга 
кўйилган. Буларнинг барчаси 

маҳалла ёшларининг соғлом, 
фидойи ва фаол инсонлар бўлиб 

улғайишига хизмат килмокда. 
Якинда бу ерда «Менинг маҳаллам 

-  кадрдон маскан» мавзусида 
тадбир ўтказилди. Унда вилоят, 

шаҳар ҳокимлиги мутасаддилари, 
таълим муассасалари ва жамоат 

ташкилотлари вакиллари, маҳалла 
аҳли иштирок этди. Маҳалла 

ёшларининг кўп киррали 
истеъдодини намоён этган мазкур 
маънавий-маърифий тадбирда 10- 

умумтаълим мактаби ўкувчилари 
ижросида «Гулла, яшна, она юртим 

Ўзбекистоним» деб номланган 
мусикали композиция намойиш 

этилди. Дастурдан ўрин олган 
юртимизнинг гўзал табиати, 

бахтиёр болалик, истиклол 
тараннум этилган куй-кўшиклар 

барчага кўтаринки кайфият бахш 
этди.

А.ШОКИРОВ, ЎзА мухбири.

V ТАДБИРКОРЛИК

«БЕЛОРУС-
ПАРРАНДА»НИНГ

«ПАРВО З»И
Истеъмол бозорини сифатли 

маҳсулотлар билан 
таъминлашда 

паррандачилик соҳасида 
меҳнат қилаётган 

тадбиркорларнинг ҳам 
муносиб ҳиссаси бор, 

албатта. 
Айнан ана шу соҳа 

вакилларининг катта гуруҳи 
бугун Когон туманидаги 

«Белорус-парранда» 
масъулияти чекланган 

жамиятида самарали иш 
олиб бормокда. Таъкидлаш 

жоиз: паррандачиликни 
ривожлантириш борасидаги  

кенг кўламдаги ишлар бу 
ерда бундан бир неча йил 

олдин атиги 2 минг бош 
жўжани парвариш килишдан 

бошланган бўлиб, бугунги 
кунда улар сони 14 мингтага 

етди. Шу боис корхонада 
парҳезбоп гўшт ва сифатли 

тухум етиштириш йил сайин 
ошиб бормокда. Ўз 

навбатида, бир катор 
таълим муассасалари ва 

мактаб-интернатларга арзон 
нархларда маҳсулотини 

такдим этаётган МЧЖ 2012  
йил давомида корхона ва 

ташкилотлар, фермер 
хўжаликларига ҳам 25 минг 

бош жўжа етказиб  
берганини алоҳида айтиб 

ўтиш лозим. 
«Қиш лоққурилишбанк»нинг 

Когон филиалидан 50  
миллион сўмлик кредит 

олган жамият янги 
жўжаларни сотиб олиш 

ҳамда кўшимча цех барпо 
этиш орқали кўплаб иш 

ўринлари яратишни ҳам 
режалаштирмокда.

Асхор ИСТАМОВ.

Реклама ўрнида

Бободеҳқонга 
кўмакчи ва елкадош миз

ЭЛ МАЪМУРЧИЛИГИ, ДАСТУРХОН ТЎКИНЛИГИ ЙЎЛИДА ФИДОКОРОНА 
МЕҲНАТ ҚИЛАЁТГАН НАВОИЙЛИК ДЕҲҚОНЛАРНИНГ АЗМУ ШИЖОАТИГА

ҲАР ҚАНЧА ТАҲСИН АЙТСА АРЗИЙДИ

Мансур АСЛОНОВ,
«XXI asr»

Чунки улар бебаҳо хазина — ердан 
унумли фойдаланиб, қишлоқ хўжалиги 
ишлаб чиқариши соҳасида йил сайин 
юқори натижаларга эришмоқдалар. Бу бо
рада вилоят «Қишлоқхўжаликкимё» ҳуду- 
дий акционерлик жамиятининг хизмати ва 
ҳиссасини тилга олмай бўлмайди, албат- 
та.

Бошқарув раисининг биринчи ўринбо- 
сари Жалолиддин Музроповнинг таъкид- 
лашича, ўтган 2012 йилда вилоят деҳқон- 
лари пахта ва ғалла етиштириш бўйича бел- 
гиланган шартнома-режаларини ортиғи 
билан уддалашган. Бу, шубҳасиз, ўзаро 
ҳамкорликдаги меҳнат ва изланиш сама- 
расидир. Қишлоқ хўжалиги экинларидан 
мўл ҳосил етиштириш учун хўжаликларга 
16414 тонна азотли, 2403 тонна фосфорли 
ва 457 тонна калийли ўғитлар белгиланган 
муддатларда етказиб берилди. Дон ва ғўза 
пайкалларини суспензия қилиш ҳамда барг 
орқали озиқлантириш тажрибаси ҳам ил- 
мий жиҳатдан ўзини оқламоқда.

Эндиги асосий эътибор 2013 йил ҳоси- 
ли учун мустаҳкам замин яратишга қара- 
тилган. Ҳозиргача мавжуд ғаллазорлар 
азотли минерал ўғитлар билан икки мар
та тўлиқ озиқлантирилди. Мақсад ерни ки- 
мёвий моддалар билан «тўйинтириш», дон 
экинлари ҳосилдорлигини янада ошириш- 
дан иборатдир. Вилоят ҳудудида пахтачи- 
лик билан шуғулланадиган 992 та фермер

хўжалиги мавжуд бўлиб, зарур миқдорда- 
ги минерал ўғитлар шартнома асосида 
уларга тўлиқ етказиб берилди. Ғўза вегета- 
цияси даврида узилишларга йўл қўймаслик 
учун жамиятнинг туман филиалларида 
етарли даражада азотли, фосфорли ҳамда 
калийли ўғитлар захираси яратилган. Шу
нингдек, талаб-эҳтиёждан келиб чиқиб, 
ж ойларда ким ёвий  ўғит тарқатиш га 
мўлжалланган 24 та шохобча ташкил этил- 
ганлиги ҳам айни муддао бўлди. Бугунги 
кунда 41 та юк автомашинаси, 67 та тир- 
камали трактор, ОВХ-600 русумли 37 та 
пуркагич, 15 та ўғит сепгич ҳамда 6 та куль
тиватор орқали фермер хўжаликларига ке- 
ракли сервис хизматлари кўрсатилмоқда. 
2013 йилнинг дастлабки чораги мобайнида 
буюртмачиларга 415 тонна компост, 4206 
тонна минерал ва 2090 тонна органик 
ўғитлар етказиб берилди. Жамоа аъзолари- 
нинг саъй-ҳаракати билан ҳозиргача 3600 
гектар майдондаги ғаллазорлар агротехник 
талаблар асосида сифатли озиқлантирил- 
ди.

Таъкидлаш жоизки, фермер хўжалик- 
ларининг талаб-эҳтиёжини ўрганиш, ис- 
теъмолчи билан таъминотчи ўртасидаги 
ҳисоб-китоб ишларида қулайлик яратиш, 
минерал ўғитлардан мақсадли ва самара
ли фойдаланишни назорат қилишга жид- 
дий эътибор қаратилмоқда. Шу мақсадда 
жамиятнинг туман бўлимлари ва минерал 
ўғит тарқатиш шохобчалари замонавий 
компьютер ускуналари билан таъминлан- 
ди, компьютер саводхонлиги бўйича му-

тахассисларнинг ўқуви ташкил этилди.
Томорқа — қўшимча даромад манбаи. 

Бу амалий тажрибадан яхши маълум. Айни 
пайтда вилоят ҳудудида 127 минг 121 та 
хонадон тасарруфида 15 минг гектардан 
зиёд ер майдони мавжуд бўлиб, бу аҳоли 
турмуш фаровонлигини оширишда муҳим 
аҳамият касб этаётир. Зеро, эндиликда то- 
морқа хўжалигини ривожлантириш дол- 
зарб вазифалардан бири саналади. Жумла
дан, «Навоийкимёсавдосервис» шўъба кор- 
хонаси ҳамда унинг туманлардаги кўчма 
дўконлари ана шу мақсад йўлида хизмат 
қилмоқда.

— Бозор иқтисодиёти туфайли янгидан- 
янги имкониятларга эга бўлаяпмиз, — дей- 
ди Қизилтепа туманидаги Хўжа Ҳасан 
ҚФЙ раиси Умар Раҳмонов. — Мана, бир 
мисол. «Навоийкимёсавдосервис» шўъба 
корхонасига қарашли савдо дўкони орқа- 
ли 5740 та хонадонда яшовчи аҳоли эҳти- 
ёжлари учун зарур бўлган минерал ўғит, 
шунингдек, зарарли ҳашорат ва турли ка- 
салликларга қарши кураш воситалари ўз 
вақтида етказиб берилмоқда. Натижада мав- 
жуд 746 гектарлик томорқа хўжалигидан 
олинаётган даромад тобора ошиб бораяп- 
ти. 19 нафар тадбиркорларимиз эса 3,9 гек- 
тарлик иссиқхонада қишин-ёзин сабзавот 
маҳсулотлари етиштириб, эл-юрт маъмур- 
чилигига муносиб ҳисса қўшишмоқда. Бу- 
ларнинг барчаси мамлакатимизда амалга 
оширилаётган ислоҳотлар инсон учун, 
унинг фаровон турмуш кечириши учун 
хизмат қилаётганидан далолат эмасми?!

АНЖУМАН

Дастурхонларимиз янада тўкин бўлади
Р.Р.Ш редор номидаги «Мева-Шарбат» 

боғдорчилик, узумчилик ва виночилик илмий- 
ишлаб чиқариш корпорациясида  

«Мамлакатимизда мева-сабзавотчилик соҳасида  
олиб борилаётган ишлар, шу жумладан, 

иссиқхоналар ва интенсив боғларни ташкил 
этиш бор аси да  қилинаётган ишлар тўғрисида» 

матбуот анжумани ўтказилди. Унда корпорация 
раиси Ш ермуҳамад Юсупов соҳада  олиб  

борилаётган ишлар хусусида журналистларга 
атрофлича маълумот берди

Мусурмон РЎЗИЕВ,
«XXI asr»

— Барчамизга маълумки, 
бугун Юртбошимиз раҳнамо- 
лигида озиқ-овқат хавфсизли- 
гини таъминлаш, аҳоли дас- 
турхонига сифатли озиқ-овқ- 
атлар етказиб бериш бораси- 
да салмоқли ишлар олиб бо- 
рилмоқда, — деди у ўз сўзида. 
— Мустақиллик йиллари се- 
лекционерларимиз томони- 
дан мева ва узумнинг 35 та 
янги нави районлаштирилди, 
32 та янги истиқболли нави 
Давлат нав синаш комиссия- 
сига топширилди. Жумладан, 
олманинг «Ойдин», «Қизил 
тарам олма», «Малика», 
«Фаргона гўзали», нокнинг 
«Тўёна», «Сари гўзал» навла- 
ри, шафтолининг «Ширин 
магиз» «Шарқ» навлари, ол- 
тинсимон қарагатнинг «Иро
да», «Сиюма», узумнинг «Ри- 
замат», «Кишмиш ботир»,

«Ранний Шредера», «Хусайни 
мускатный», «Кишмиш сўгдиё- 
на» навлари яратилди.

Ҳақиқатан ҳам кейинги йил- 
ларда қишлоқ хўжалигининг бо- 
шқа йўналишлари каби богдор- 
чилик ва узумчилик, сабзавотчи- 
лик, полизчилик ва картошкачи- 
ликда кенг кўламли ислоҳотлар 
амалга оширилди. Жумладан, 
Ўзбекистон Республикаси Прези- 
дентининг 2006 йил 9 январдаги 
«Мева-сабзавотчилик ва узумчи- 
лик соҳасида иқтисодий ислоҳот- 
ларни чуқурлаштириш чора-тад- 
бирлари тўгрисида»ги фармони 
ҳамда 2006 йил 11 январдаги 
«Мева-сабзавотчилик ва узумчи
лик соҳасини ислоҳ қилиш бўйи- 
ча ташкилий чора-тадбирлар 
тўгрисида»ги қарори асосида 
мева-сабзавотчиликка ихтисос- 
лашган фермер хўжаликлари 
ташкил этилди.

Анжуманда 2012 йили 7 млн. 
766 минг тонна сабзавот, 2 млн. 
56 минг тонна картошка, 1418 
минг тонна полиз, 2 млн. 52 минг

тонна мева, 1 млн. 205 минг тон
на узум етиштирилганига алоҳи- 
да эътибор қаратилди. Натижада 
2012 йили аҳоли жон бошига саб
завот ишлаб чиқариш ҳажми 
260,8 кг.ни ташкил этди. Бу ре- 
жага нисбатан 147,8 кг. кўп, де- 
макдир. Жорий йилда эса жами 8 
млн. 365 минг тонна сабзавот, 2 
млн. 233 минг тонна картошка, 
1 млн. 495 минг тонна полиз, 2 
млн. 259,5 минг тонна мева ва 1

млн. 275,6 минг тонна узум 
етиштириш режалаштирилган 
бўлиб, ушбу маҳсулотлар мам- 
лакат аҳолисини таъминлаш- 
дан ташқари экспорт қилиш 
имкониятини ҳам юзага келти- 
ради.

Матбуот анжуманидан кей- 
ин ОАВ ходимлари учун экс
курсия уюштирилиб, уларга 
амалий ишлар билан танишиш 
имконияти яратиб берилди.

РЕКЛАМА

ЎЗБЕКИСТ01БАНКНАРИУИШМАСИ НУЗУРИДАГИ ИКТИС0ВИЁТНИ РИВ0ЖНАНТИРИПНИНГ УСТУВОР ЙЎНАНИИНАРИДАГИ ИНВЕСТИЦИЯ НОЙИНАНАРИ БЎЙИЧА Н0ЙИНА НУЖЖАТНАРИНИ ТАЙЕРНАШНИ 
МОНИЯНАШТИРИШ Ш01ДИ КИЧИК БИЗНЕС ВА ХУСУСИЙ ТАДБИРКОРНИК СУБЬЕКТНАРИНИНГ НОЙИНА ЕОЯПАРИ БЎЙИЧА ТАНПОВ ЗЪНОН ЦИПАДИ

Ўзбекистон Республикаси Президентининг «2011-201S йилларда рес
публика молия-банк тизимини янада ислоҳ қилиш ва барқарорлигини 
ошириш ҳамда юқори халқаро рейтинг кўрсаткичларига эришишнинг ус
тувор йўналишлари тўғрисида»ги 2010 йил 26 ноябрдаги ПҚ-1438 ва 
«Кичик бизнес ва хусусий тадбиркорлик йили» Давлат дастури тўғриси- 
да»ги 2011 йил 7 февралдаги ПҚ-1474-сонли қарорлари ижросини таъ
минлаш ҳамда кичик бизнес ва хусусий тадбиркорлик субъектларининг 
инвестиция лойиҳаларидаги иштирокини рағбатлантириш орқали улар 
учун янада қулай шароитлар яратиш мақсадида Ўзбекистон банклари уюш- 
маси ҳузурида инвестиция лойиҳалари бўйича лойиҳа ҳужжатларини тай- 
ёрлашни молиялаштириш Фонди ташкил этилди.

Фонд томонидан лойиҳа ғоялари ва уларнинг лойиҳа 
ҳужжатларини молиялаштириш танлов асосида амалга 
оширилади ҳамда республика тижорат банклари 
томонидан молиялаштирилишига кўмаклашилади.

Танлов қуйидаги йўналишларда ўтказилади: янги ишлаб чиқаришни ташкил этиш, 
жорий фаолият кўрсатаётган саноат корхоналарини модернизациялаш, техник ва тех
нологик жиҳатдан қайта жиҳозлаш ҳамда янгилаш.

Танловга инвестицион жозибадорликка ва саноат соҳасида татбиқ этиш истиқбо- 
лига эга, шунингдек, маҳаллий хомашё ва материаллардан фойдаланган ҳолда маҳ- 
сулот ишлаб чиқариш ҳажмини кўпайтириш, сифатини яхшилаш ҳамда меҳнат унум- 
дорлигини ошириш имконини берувчи ва бошқа ғоялар қабул қилинади.

Танловда ўз лойиҳа ғоялари ҳамда улар бўйича лойиҳа ҳужжатларини тайёрлаш 
ва молиялаштириш учун юридик шахслар иштирок этишлари мумкин.

Танловда қатнашиш учун
қуйидаги ҳужжатлар тақдим этилиши лозим:
Ариза (намуна бўйича);
Инвестиция таклифи (намуна бўйича); 
Инвестиция таклифи паспорти (намуна 
бўйича).

Батафсил маълумот учун:
Тел: +(998 71) 238-69-07, 
+(998 71) 238-69-08;

Web-sayt: www.ffpd.uz; 
E-mail: pdf.fund@gmail.com

Манзил: Тошкент шаҳри, 100027, Шайхонтоҳур тумани, 
Асадулла Хўжаев кўчаси, 1 -уй. Ўзбекистон банклари уюшмаси биноси, 15-кават.

Мўлжал: «Истиклол» санъат саройи, «Бунёдкор» метро бекати.

V ГАРОВ РЕЕСТРИ

Фаровонликни 
ошириш ва кичик 

бизнесни 
ривожлантириш сари

ФУҚАРОЛИК ЖАМИЯТИ ШАКЛЛАНИШИНИ 
МОНИТОРИНГ ҚИЛИШ МУСТАҚИЛ ИНСТИТУТИ 

БУХОРО МИНТАҚАВИЙ БЎЛИНМАСИДА 
О'гЬГОЕРНИНГ «ТАДБИРКОРЛАР МУЛОҚОТ 
ФОРУМИ» ЛОЙИҲАСИ ДОИРАСИДА «ГАРОВ 
РЕЕСТРИ: ФАРОВОНЛИКНИ ОШИРИШ ВА 

КИЧИК БИЗНЕСНИ РИВОЖЛАНТИРИШ ОМИЛИ» 
МАВЗУИДА АМАЛИЙ МУЛОҚОТ БЎЛИБ ЎТДИ

Асхор ИСТАМОВ,
«XXI asr»

Тадбирда Олий Мажлис 
Қонунчилик палатаси депу- 
тати, O'zLiDeP фракцияси 
аъзоси Насим Алимов сўзга 
чиқиб, «Мамлакатимизда 
демократик ислоҳотларни 
янада чуқурлаштириш ва 
фуқаролик жамиятини ри- 
вожлантириш Концепция- 
си»га асосан кейинги йил
ларда демократик бозор ис- 
лоҳотлари ҳамда иқтисоди- 
ётни эркинлаш тириш ни 
ҳуқуқий жиҳатдан таъмин- 
лаш, айниқса, бозор иқти- 
содиёти механизмларини 
жадал ривож лантириш , 
жумладан, замонавий та- 
лабларга жавоб берадиган 
молия тизимини шакллан- 
тириш га йўналтирилган 
кенг кўламдаги ислоҳотлар 
амалга оширилаётганини 
таъкидлади.

— 2011-2012 йилларда бу 
борада 15 дан ортиқ янги 
қонун қабул килинди, — деди 
Н.Алимов. — Хусусий банк ва 
молия институтларининг 
хуқуқдари ҳамда қонуний ман- 
фаатлари ҳимоя қилиниши- 
ни таъминлаш, банк-молия 
соҳасига хусусий капитални 
жалб қилиш учун шарт-ша- 
роитлар яратиш мақсадида 
қабул қилинган «Хусусий 
банк ва молия институтлари 
ва улар фаолиятининг кафо- 
латлари тўғрисида», шунинг- 
дек, «Оилавий тадбиркорлик 
тўғрисида», «Тадбиркорлик 
фаолияти эркинлигининг ка- 
фолатлари тўғрисида»ги 
қонунлар шулар жумласидан- 
дир. Президентимиз Ислом 
Каримовнинг 2012 йил 18 
июлда қабул қилинган «Иш- 
билармонлик муҳитини яна-

да тубдан яхшилаш ва тадбиркор- 
ликка янада кенг эркинлик бериш 
чора-тадбирлари тўғрисида»ги фар- 
монига биноан банк хизмати си- 
фатини халқаро андоза ва мезон- 
ларга тўлиқ мос келадиган дара- 
жага етказиш, молия муассасала- 
ри ўртасида соғлом рақобатни ку- 
чайтириш ҳамда гаров реестрининг 
ягона базасини яратиш мақсадида 
«Гаров реестри тўғрисида»ги қонун 
лойиҳасини яратишга киришилга- 
ни айни муддао бўлди. Зеро, янги 
қонун қабул қилингач, гаров рее- 
стрини ҳисобга олишнинг ягона 
базасини шакллантиришга доир 
ҳуқуқий механизмларни аниқ ва 
батафсил тартибга солиш имкони 
туғилади.

Шу ўринда қонун лойиҳаси- 
га мувоф иқ, гаров реестри 
электрон шаклдаги гаров ахбо- 
ротини ҳисобга олиши ва юри- 
тиши амалий мулоқот ишти
рокчилари диққат-эътиборини 
жалб этганини айтиб ўтиш ло
зим. Чунки гаров реестридан 
тегишли дастурий таъминот 
орқали реал вақт режимида уз- 
луксиз ва кеча-кундуз фойда- 
ланса бўлади. Бу борадаги бар
ча янгиликлар тадбиркорлар- 
га кредит ажратиш таваккалчи- 
лигини камайтириш ҳисобидан 
соҳани янада ривожлантириш 
учун кредит ажратиш имкони- 
ятларини кенгайтиришга хиз
мат қилиши аниқ.

Тадбирда «Вилоятда кредит- 
лашнинг бугунги ҳолати ва ри- 
вожланиш истиқболлари: так- 
лиф ва тавсиялар», «Тадбир- 
корлик субъектларини молия- 
лаштиришни такомиллашти- 
риш — фаровонлик ва ривож- 
ланиш омили, бугунги ҳолат, 
мавжуд муаммолар ва ечим- 
лар», «Гаров реестри — лизинг 
шартномаси иштирокчилари- 
нинг манфаатлари ҳимоясида» 
мавзуида қатор маърузалар ҳам 
тингланди.

V МУНОСАБАТ

«MILANO»
ХАВФЛИ

МУЗҚАЙМОҚ-МИ?
ЁКИ «QOBIL-QANDOLAT» МЧЖ ҲАМДА 

БАРЧА ОЗИҚ-ОВҚАТ ДЎКОНЛАРИ 
МУТАСАДДИЛАРИ ДИҚҚАТИГА!

Яқинда пойтахтимиздаги озиқ-овқат дўконларининг бирида антиқа 
маҳсулот сотилаётганига гувоҳбўлдик, десак 1 апрель ҳазилими,

деган фикрга борманг. Бу чин! 
Гап шундаки, «Qobil-Qandolat» МЧЖ маҳсулоти — «МИапо» 

музқаймоғи (O Dst 961 0026/020 ) ёрлиғида ишлаб чиқарилган сана 
кўрсатилмагани ана шундай «майда» гап-сўзларга сабаб бўлди. 

Бинобарин, тез бузиладиган бу маҳсулотнинг яроқлик муддати ўтиб 
кетганидан сўнг истеъмол қилиш қандай оқибатларга олиб келиши 

ҳеч кимга сир эмас. Бундан ташқари музқаймоқнинг чиройли 
безатилган картон идишида икки тилда бир-бирига мутлақо зид 

маълумотлар келтиргани ҳам бизни ҳайрон қолдирди. Хусусан, аввал 
ўзбек тилида «Saqlash muddati tayyoriangan kundan boshlab — 24°C 

xaroratda 3 oy*», сал пастроқда эса рус тилида «Срок годности 4 
месяца со дня изготовления...» деган ёзувлар битилгани кимни 

ҳайрон қолдирмайди. Демакки, ёрлиқда музқаймоқнинг ишлаб 
чиқарилган санаси кўрсатилган тақдирда ҳам унинг истеъмолга 

яроқли эканига кафолат бериш мушкул, десак хато бўлмас. 
Умид қиламизки, ҳали ёз ўз қиличини яланғочлашга улгурмаган шу 

кунларда мутасадди ташкилотларимиз томонидан бу каби 
ҳолатларнинг олди олиниши учун тегишли чоралар кўрилади. 

P.S: имловий хатолар тўғриланмаган ҳолда берилмоқда.
Биродар Кимсан.

http://www.ffpd.uz
mailto:pdf.fund@gmail.com

ХАЛҚАРО ҲАЁТ
Бандлик муаммоси

БМТ ВА ХАЛҚАРО МЕҲНАТ ТАШКИЛОТИ МАЪЛУМОТЛАРИДА 2008 ЙИЛДА БОШЛАНГАН МОЛИЯВИЙ- 
ИҚТИСОДИЙ ИНҚИРОЗДАН КЕЙИН ИШСИЗЛАР СОНИ 30 МИЛЛИОН КИШИГА КЎПАЙГАНИ, 2017 

ЙИЛГА БОРИБ ЭСА БУ КЎРСАТКИЧНИНГ 220 МИЛЛИОНГА ЕТИШИ ҚАЙД ЭТИЛМОҚДА

Акбар МУЗАФФАРОВ,
«XXI asr»

2012 йилда жаҳон миқёсида жами 
39 миллион фуқаро ишсиз сифатида 
меҳнат биржаларига мурожаат қилган. 
Таҳлилчиларнинг фикрича, юқорида- 
гидек ҳолат ҳатто XX асрнинг 30-йил- 
ларидаги «буюк депрессия» даврида ҳам 
кузатилмаган. Маълум бўлишича, иш
сиз аҳолининг асосий қисми АҚШ ва 
бир қатор ривожланган мамлакатлар 
ҳиссасига тўғри келаяпти. Гарчи ўтган 
давр мобайнида қарийб 900 миллион 
киши иш билан таъминланган бўлса- 
да, уларнинг ойлик маошлари кун 
кўриш учун етарли бўлмаяпти. Айрим 
таҳлилчилар дунё миқёсида қашшоқ- 
лар сони 400 миллионни ташкил этаё- 
тганига эътибор қаратмоқдалар. Евро- 
ҳудуддаги ишсизлар эса 19 млн. га етган. 
Зеро, 2011 йилда бу рақам 16 миллион 
атрофида эди. Таҳлилчилар «кўҳна қитъ- 
а»даги бандлик билан боғлиқ бундай 
вазият тобора ёмонлашиб бораётганига 
бир қатор омиллар сабаб эканини 
эътироф этаяптилар.

Экспертлар асосан бу ҳолатни жа- 
ҳон молиявий-иқтисодий инқирозидан 
кейинги йирик депсиниш, дея баҳола- 
моқдалар. Шу ўринда иқтисодий бўрон- 
дан кейин Европа қитъасидаги аксарият 
давлатлар бюджет танқислиги муаммо- 
ларига дуч келганлари натижасида уму- 
мий ишсизлик миқдори 11,8 фоизга 
етганини таъкидлаш мумкин. Бу рақам 
2011 йилнинг шу даврига таққослан- 
ганда 1,2 фоизга кўпдир. Умуман олган- 
да, бугунга келиб Европа Иттифоқи- 
нинг 27 та мамлакатида 26 миллион 
киши ишсизлик мақомини олган. Бу 
жами ишчи кучининг 10,7 фоизини 
ташкил этади. Европанинг энг кўзга 
кўринган Италия, Испания, Греция, 
Португалия ва Кипр давлатларида эса 
ҳали-ҳануз глобал муаммо исканжаси- 
дан чиқишнинг муқобил йўллари из- 
ланмоқда. Шунинг учун ҳам мазкур 
мамлакатларда танг вазиятдан чиқиш 
учун давлат томонидан кўрсатилаётган 
ижтимоий ёрдам ҳам қисқартирилаяпти. 
Бу эса, ўз навбатида, ижтимоий ҳимо- 
яга муҳтож аҳоли қатламларини яна- 
да қийинроқ аҳволга солмоқда. Айни 
пайтда ишсизлик Испанияда 26,6 фоиз, 
Греция ва Италияда эса қарийб 20 фо
изга етгани айтилаяпти. Жаҳон меҳнат 
ташкилоти маълумотларига қараганда, 
кейинги беш йилда евро амал қилади- 
ган давлатлардаги ишсизлар сони 5 млн. 
га ортиб, 22 млн. ни ташкил этиши 
мумкин. Айниқса, Испанияда 3 мил- 
лионга яқин  дарбадар иш сизлар 
рўйхатга олингани жаҳон ҳамжамия- 
тини бу ҳақда чуқурроқ ўйлашга маж- 
бур қилаяпти. Тан олиш жоиз: бундай 
рекорд кўрсаткич мамлакат тарихида 
ҳеч қачон кузатилмаган. Словакия, Да
ния, Голландия ва Австрия ҳам яқин 
орада Испанияни қувиб ўтиши тўғри- 
сидаги фаразлар ОАВнинг асосий мав- 
зусига айланмоқда, десак муболаға 
бўлмайди.

Шу ўринда АКТТТда бошланиб, 
кейинчалик Ер шарининг қатор мам- 
лакатларини қамраб олган молиявий 
инқироз, океан ортидаги асосий иш 
ўринларига ҳам қаттиқ зарба бергани- 
ни таъкидлаш жоиз. АКТТТда гарчи 
иқтисодиёт барқарорлашаётгани қайд 
этилаётган бўлса-да, ишсизлик яқин 
йиллар ичида ҳозирги 7,9 фоиздан 10 
фоизга етиши мумкинлиги тилга оли- 
наётир. Президент Барак Обама эса 
ўтган йили бундай вазиятни юмша- 
тишнинг ягона йўли сифатида бюджет 
харажатларини қисқартиришини маъ
лум қилган эди. Бу эса яна 750 минг- 
дан зиёд иш ўрни бой берилади, дега- 
нидир. Зеро, қисқартиришлар АҚШ 
Федерал қидирув бўлими, Пентагон ва 
бошқа йирик давлат ташкилотларини 
ҳам четлаб ўтмаяпти. Энг ёмони эса 
саноат соҳасининг деярли барча тар- 
моқлари, хусусан, маҳсулотлари би
лан жаҳонга танилган компаниялар 
ҳам ўз мавқеини фақат иш ўринлари- 
ни қисқартириш  эвазига сақлаб 
қолишга уринаяптилар. Шу боис халқ- 
аро экспертлар бундай қалтис шаро- 
итда бозор иқтисодиётининг асосий 
«устун»ларидан бири — кичик ва хусу- 
сий бизнесга эътиборни кучайтириш 
кераклигини таъкидлашмоқда. Бу яқин 
ўн йилда меҳнат бозори учун 440 мил- 
лиондан ортиқ янги иш ўрни талаб 
этилаётган бир пайтда энг ишончли 
йўл экани тан олинаяпти.

Кубада ҳам бир неча йил аввал 
иқтисодиётни либераллаштириш, ху- 
сусий тадбиркорликка йўл очиш ло-

зим, деган қарор қабул қилинганини 
бир эсга олайлик. Куба Давлат кенга- 
ши раиси Рауль Кастронинг ўшандаги 
қарори кўпчилик томонидан юқори 
баҳоланган эди. Чунки унгача социали- 
стик йўлдан бораётган Кубада фақат 
сартарошларгагина шахсий бизнес 
билан шуғулланишга рухсат берилган 
бўлиб, аҳолининг 95 фоизи давлат ти- 
зимида банд эди. Энди эса Вазирлар 
кенгаши қарори билан бошқа соҳа ва- 
киллари ҳам эркин фаолият юритиш 
ҳуқуқига эга бўлдилар.

Бир сўз билан айтганда, айрим ижо- 
бий тенденцияга қарамай, жаҳон меҳ- 
нат бозоридаги вазият мураккаблиги- 
ча қолаётир. Аммо айрим мутахассис- 
лар ишсизлик муаммосининг асосий 
сабаби дунё иқтисодиётида турли маҳ- 
сулотларга бўлган талаб ва таклиф ме- 
зонларининг бузилишида, деб билмоқ- 
далар. Айнан шу омил сон-саноқсиз 
фирма ва компаниялардаги иш ўрин- 
ларининг қисқаришига олиб келаётган 
экан. Аммо бу табиий жараён эканини 
ҳам унутмаслик керак. Яъни ишсизлар 
сони қанча кўпайса, ўз-ўзидан истеъ- 
мол маҳсулотларига бўлган талаб ҳам 
шунча пасайиб, бу ҳолат ҳатто давлат 
бюджетига ҳам салбий таъсир кўрсата 
бошлайди.

Зеро, Буюк Британияда 3 млн., 
Германия ва Японияда 500 мингдан 
зиёд иш ўрни қисқаргани, Philips, 
GM, Microsoft каби молиявий жиҳат- 
дан бақувват корпорациялар ҳам ўз хо- 
димларининг маълум қисмидан воз 
кечгани бу жараён ҳали тўхтамагани- 
дан далолат бермоқда. Ҳатто дунёнинг 
энг номдор автомобиль компанияла- 
ридан бири «Opel» ҳам ўз маҳсулотла- 
рига нисбатан дунё бозорида талаб ту- 
шиб кетиши ва кучли рақобатга дош 
беролмагани туфайли ўтган йили минг 
нафар ишчисидан воз кечди. Шунинг 
учун ҳам кўплаб мамлакатларда иш 
топиш бирламчи масала бўлиб қол- 
моқда. Гарчи иқтисодий инқироз бироз 
чекингандек туюлса-да, аксарият Ев
ропа мамлакатларида ишсизлар сони 
ўсишда давом этмоқда. Сўнгги йиллар- 
да «кўҳна қитъа»даги энг оғриқли нуқ- 
та, дея эътироф этилаётган Грецияда 
эса аҳвол ҳануз оғирлигича қолмоқда. 
Мамлакат иқтисодиётини тиклаш учун 
йўналтирилаётган миллиардлаб маб- 
лағлар ҳам Юнонистон ўлкасини тан- 
глик ва ишсизлик ботқоғидан узоқ- 
лаштира олмаяпти.

Ёдингизда бўлса, Жаҳон меҳнат 
ташкилоти 2006 йилдаёқ дунёда ишсиз- 
лар сони 192 миллионни ташкил эти- 
ши, улар сони ўн йил аввалгига қара- 
ганда 35 млн. нафарга кўпайгани, ай- 
ниқса, ёшлар орасида ишсизлар сони 
ошиб бораётгани, агар кескин чора- 
лар кўрилмаса, сайёрамиздаги хавфсиз- 
лик ва барқарорликка путур етиши 
мумкинлиги хусусида бонг урган эди. 
Ишсизлик даражаси юқори бўлган 
мамлакатларда жиноятчилик, гиёҳван- 
длик, безорилик, ақидапарастлик каби 
иллатларнинг кучайиб бораётгани эса 
айниқса ташвишланарлидир. Халқаро 
Валюта жамғармаси маълумотларида 
қайд этилишича, айни пайтда дунё 
бўйича ишсизлик даражаси 30 фоизни 
ташкил этмоқда. Бу борада Науру оро- 
ли (90 фоиз), Либерия (85), Зимбабве

(80), Шарқий Тимор, Сенегал, Зам
бия, Босния ва Герцеговина каби дав- 
латлар олдинги ўринларни банд этиш- 
моқда. Ёшлар учун муносиб иш ўрин- 
ларининг етарли даражада яратилма- 
ётгани ҳам жаҳон иқтисодиёти учун ўта 
жиддий оқибатларни келтириб чиқа- 
раяпти. Айни пайтда дунёда 15-24 ёш 
оралиғидаги 75 миллион киши ишсиз 
сифатида қайд этилган бўлиб, кейин- 
ги 6 йилда улар сони 4 миллионга орт- 
ган. Энг ачинарлиси, ана шу ёшлар- 
нинг қарийб 7 млн. га яқини тайинли 
иш топишдан умидини узиб бўлган. Бир 
гуруҳ таҳлилчилар таназзулнинг олди- 
ни олиш учун кичик бизнес ва хусу- 
сий тадбиркорликни ривожлантириш, 
банкларнинг кредит ажратиш салмо- 
ғини ошириш ташаббуси билан чиқ- 
моқдалар. Тўғри, Европа Иттифоқи 
ёшлар орасида ишсизлик даражаси па- 
сайган ягона минтақадир. Бироқ мута- 
хассислар бу жамиятда меҳнатга лаё- 
қатли аҳоли орасида ёшларнинг кам- 
лиги, аниқроғи, туғилишнинг камай- 
иши билан боғлиқ эканини таъкидла- 
шаётир. Шунингдек, ёш авлод орасида 
ишсизликнинг кескин ортиши яқин 
Шарқ ҳамда Шимолий Африка давлат- 
ларида ҳам жиддий муаммога айлан- 
ган. Маълумотларга қараганда, бу мин- 
тақалардаги ишсизлар жами аҳолининг 
29 фоизини ташкил этмоқда.

Минг шукрки, дунё мамлакатла- 
ридаги вазият билан солиштирсак, 
Ўзбекистонда иқтисодиётни янада ли
бераллаштириш, кичик бизнес ва ху-

сусий тадбиркорликнинг ялпи ички 
маҳсулотдаги улушини кўтаришга ало- 
ҳида эътибор қаратилаётгани тадрижий 
ривожланишимизни таъминламоқда. 
Президентимизнинг 2012 йилда мам- 
лакатимизни ижтимоий-иқтисодий ри
вожлантириш якунлари ҳамда 2013 
йилга мўлжалланган иқтисодий дастур- 
нинг энг муҳим устувор йўналишла- 
рига бағишланган Вазирлар Маҳкама- 
си мажлисидаги «Бош мақсадимиз — 
кенг кўламли ислоҳотлар ва модерни
зация йўлини қатъият билан давом эт- 
тириш» номли маърузасида таъкидлан- 
ганидек, янги иш ўринлари ташкил 
этиш ва аҳоли бандлигини таъминлаш
2013 йил ва ундан кейинги йилларга 
мўлжалланган мақсадли вазифаларни 
ҳал қилишнинг энг муҳим, устувор 
йўналиши бўлиб қолади. Хусусан, жо
рий йилда 970 мингдан ортиқ янги иш 
ўрни ташкил этиш кўзда тутилган. Му- 
ҳим ижтимоий аҳамиятга эга бўлган 
мазкур масалани ҳал этишда тадбир- 
корликни, хусусан, хизмат кўрсатиш 
ва сервис соҳасини жадал ривожлан- 
тиришга урғу берилаётир. Ушбу соҳа- 
ларда қарийб 500 мингта иш ўрни яра- 
тиш режалаштирилган.

Хулоса қилиб шуни айтиш мум- 
кинки, бугун дунё ҳамжамияти гло- 
бал ишсизликдан қутулиш учун сама- 
рали йўлларни излашда давом этмоқ- 
да. Чунки ишсизлик инсонларни туш- 
кунлик ва умидсизлик ботқоғига етак- 
лаётган аср муаммоларидан бири 
бўлиб қолди.

ВОҚЕАЛАР, 
ДАЛИЛЛАР, ШАРҲЛАР
КАПРИЛЕС ЯНА И К К И Н Ч И

Николас Мадуро Венесуэлада бўлиб ўтган 
президентлик сайловида ғолиб чикди. 
Хабарларга Караганда, сайловда 18,8 
миллион киши иштирок этган. Сиёсат 
оламига кириб келишдан аввал мамлакат 
метрополитени тизимида фаолият юритган 
Мадуро ҳакли равишда сайловда ютиб 
чикканлигини таъкидлаган.
Унинг ракиби 41 ёшли Каприлес эса ўтган 
йили ўтказилган сайловда Чавесга 
ашаддий ракиблик килгани билан 
мамлакатда ном чикарган эди.

ИИЛ Ф О Ж ЕА  БИЛАН БОШЛАНДИ
Таиландца анъанавий янги йил байрами 
нишонланиши кимматга тушди. Чунки 4 кун 
мобайнида карийб 2 мингдан зиёд йўл- 
транспорт ходисаси рўй бериб, бунинг 
окибатида 218 киши ҳаётдан кўз юмган. 
Полиция маълумотларига караганда, 
Бангкок кўчаларида ўғирликлар сони ҳам 
ортган.
Таъкидлаш жоиз: янги йилни нишонлаш 
вактида таиландликлар ўтган йилдаги 
омадсизликлар ва гунохларни ювиш учун 
бир-бирларига сув сепадилар. Баъзи 

холатларда бир гурух ўсмирларнинг атайин кўполлик билан сув 
сепиши ўзаро келишмовчилик ва тортишувларга хам сабаб бўлади.

БОСТОН Қ ^Ш Ё Р Л И К К А  ЧОРЛАИДИ
АҚШнинг Бостон шахри кўчалари бўйлаб 
анъанавий югуриш мусобақаси 
ўтказилаётган пайтда финиш чизиғи ёнида 
кутилмаган портлаш содир бўлгани ҳақидаги 

: хабарлар дунё жамоатчилигини яна 
I ҳушёрликка даъват этди. Ана шу портлаш 
окибатида бинолар жиддий шикастланиб, 3 
киши курбон бўлган. 150 га яқин киши 

| жароҳат олган.
Маълумотларга Караганда, дастлабки иккита 
кўпорувчилик ҳаракати мусобақага старт 
берилгандан S соат кейин рўй берган. 

Орадан анча вакт ўтиб эса учинчи портлаш содир этилган.
Ҳозирча кўпорувчилик ким томонидан ва кандай максадда 
уюштирилгани маълум эмас.

УЧУВЧИСИЗ ВЕРТОЛЁТ
Хабарларга караганда, Буюк Британиянинг 
«Northrop Grumman» мухандислик 
компанияси учувчисиз вертолётни яратди. 
Жиддий синовдан ўтказилаётган янги Bell 
407 вертолётининг фавкулодда 
вазиятларда, хусусан, ёнғин, сув тошкини 
ва шунга ўхшаш табиий офатлар пайтида 
жудаям кўл келиши таъкидланаяпти. 
Ҳозирданок вертолётнинг янги авлодини 
сотиб олишга кўплаб компаниялар 
кизикишмокда.

V РЕКЛАМА

«COLLEGIAL PROTECT»
ў з хизматини таклиф этади

Ҳурматли тадбиркор ва фермерлар!
Тошкент шахридаги «COLLEGIAL PROTECT» адвокатлик фирмаси 
мамлакатимизнинг барча худудлари бўйича келишилган 
нархларда ўз хизматини таклиф этади.
Яъни фирма томонидан тадбиркор ва фермерларга зарур 
юридик ёрдам кўрсатилиши таъминланади. Бу эса соҳа равнақи 
ва қонунийлигини таъминлашда алоҳида аҳамиятга эгадир.

Мурожаат учун телефонлар: 
8(371) 269-00-40, 

(+99890) 982-41-68, (+99893) S02-62-99.
Хизматлар лицензияланган!

ИЖТИМОИИ РЕКЛАМА

Ўзбекистон Республикаси Олий Мажлиси хузуридаги Нодавлат нотижорат ташкилотларини ва 
фукаролик жамиятининг бошка институтларини кўллаб-кувватлаш жамоат фонди

ГРАНТ ОЛИШ УЧУН ТАНЛОВ ЭЪЛОН ҚИЛАДИ
ТАНЛОВ МАВЗУСИ:«Мустакил оммавий ахборот воситаларини янада мустахдамлаш, қонунлар, ижтимоий-иқтисодий ва гуманитар ривожланиш 
соҳасидаги давлат дастурлари талабларининг амалга оширилиши устидан жамоатчилик назоратини кучайтириш, мамлакатда ўтказилаётган ислохотлар 
сиёсатининг очиқлиги ва ошкоралигини таъминлаш, ахолининг хукуқий онгини шакллантириш, хукуқий маданияти ва хукуқий билимларини юксалтириш».

-  Танловда Ўзбекистон Республикасининг нодавлат нотижорат ташкилотлари. оммавий ахборот воситалари ва фукаролик 
жамияти бошка институтларининг куйидаги йўналишлардаги лойихалари кўриб чикиш учун кабул килинади:
-  «Мамлакатимизда демократии ислоҳотларни янада чуцурлаштириш ва фуцаролик жамиятипи ривожлантириш Концепцияси»да белгиланган давлат ва жамият бошцарувининг устувор 
вазифаларини ҳал этишда ҳудудий нодавлат ОАВларнинг фаол иштирокини таъминлаш;
-  давлат ҳокимияти органлари фаолияти ҳақида жамоатчиликни хабардор қилиб бориш, аҳолининг жамоат бирлашмаларининг давлат ҳокимияти органлари томонидан қабул қилинаётган қарорлар, 
авваламбор, фуқароларнинг ҳукуқ ва эркинликлари, қонуний манфаатлари билан боғлиқ қарорлар ҳақидаги ахборотлардан кенг хабардор бўлиб боришини таъминлаш;
-  аҳолининг экологик ва тиббий маданиятини янада яхшилаш, аҳоли, айниқса, ёшлар ўртасида соғлом турмуш тарзини тарғиб қилишда ОАВларнинг ролини ошириш;
-  аҳолининг, энг аввало, ёшларнинг дунёқарашини кенгайтириш ва маънавий қадриятларимизни янада мустаҳкамлаш, уларда мустақил тафаккур туйғусини тарбиялаш;
-  нодавлат оммавий ахборот воситалари томонидан жамоатчилик назоратини амалга ошириш, аҳолининг ҳуцуций онгини шакллантириш, ҳуцуций маданияти ва ҳуцуций билимларини 
юксалтиришга кўмаклашиш;
-  миллий матбуотнинг сифати, таъсирчанлиги ва самарасини изчил ошириш;
-  мамлакатимиз аҳолисининг анъаналари, менталитети, кўп асрлик ижтимоий ривожланиш тажрибаси ҳамда жаҳон тамаддунининг замонавий ютуқларини ҳисобга олган ҳолда босма ОАВларнинг гоявий 
ва бадиий савиясини юксалтириш;
-  ОАВларнинг молиявий ва иқтисодий эркинлигини мустаҳкамлаш, ахборот соҳасида бозор механизмларини янада ривожлантириш;
-  интернет-журналистикасини ривожлантириш, миллий матбуотимиз халцаро медиа оламида муносиб ўринга эга бўлиши учун унинг усулларини ўзлаштириш .

ТАНЛОВДА КАТНАШИШ УЧУН ҚУЙИДАГИ ҲУЖЖАТЛАРТАКДИМ ЭТИЛИШИ ЛОЗИМ:
1. Жамоат фонди номига грант лойиҳаси такдим этилаётганлиги ҳақидаги кузатув хати;
2. Жамоат фонлининг www.fundnno.u7 сайтила жойлаттипилган таклла тўллипилган гпант олит учун лойиха на унинг CD-лисклаги электпон вапианти;
3. Таткилотнинг лавлат пўйхатилан ўтганлиги ҳақилаги гувоҳнома нусхаси;
4. Низом нусхаси (таткилот муҳпи билан таодиқланган ўзгапит ва кўтимчалап билан). Бунлан таткапи, тақцим этилаётган ҳужжатлапга манфаатлоп лавлат ва жамоат 

таткилотлапининг тавсияномаси ва мазкуп лойиҳани кўллаб-кувватловчи хати илова килинити мумкин.
Битта лойиҳа учун ажпатилалиган гпант миклопи — IS миллион сўмгача. ННТ ва фуқаролик жамияти бошқа институтларининг маблағлари жалб этилиши ва ижтимоий 

шериклик қўллаб-қувватланади.
Танловла лавлат пўйхатилан ўтган ННТ ва фуқаполик жамиятининг ботқа  институтлапи иттипок этитлапи мумкин.
Ҳужжатлап оммавий ахбопот воситалапила эълон чоп қилинган кунлан ботлаб 2013 йил 22 аг^ель соат 18.00 га қалап қабул қилинали.
Танлов бўйича хужжатлар мухрланган конвертда (А4 формат): «100035, Тошкент шаҳри, Бунёдкор шоҳ кўчаси, I -уй» манзилида жойлашган Ўзбекистон 

Республикаси Олий Мажлиси ҳузупилаги ННТ ва фуқаполик жамиятининг ботқа  институтлапини кўллаб-кувватлат жамоат фонли номига юборилиши шарт.

Танловда иштирок этиш шартлари ва танлов 
хужжатларининг намуналари билан жамоат фондининг 
www.fundngo.uz расмий сайтида танишиш мумкин.

Маълумотучун телефон ракамлари:

239- 26- 76, 239- 26- 64.

http://www.fundnno.u7
http://www.fundngo.uz

СЎНГГИ САҲИФА
БОЛАЛАР СПОРТИ

Соғлом танда 
симфония...

БУ КЎҲНА ЖАҲОН ТАМАДДУНИ ЎЗ РАВНАҚИ ЙЎЛИДА НЕ-НЕ 
СИРЛАРГА ТЎЛА МАТТТАҚҚАТЛИ МИНГЙИЛЛИКЛАРНИ, НЕ-НЕ 

ТИЛСИМЛАРГА ТЎЛА ОЛИС ВА ЯҚИН АСРЛАРНИ ОРТДА ҚОЛДИРМАДИ

Янгибой КЎЧКОРОВ,
«XXI ASR»

Заминлар ва замонлар 
ўзгарди. Вақт етиб ҳазрати 
инсон коинотга ҳам қадам 
қўйди, ЭҲМ ва интернет, 
роботлар ва нанотехнологи- 
яларни ўйлаб топди. Аммо 
азиз аждодларимиздан бизга 
бир муқаддас туйғу — жис- 
моний ва маънавий нафосат- 
га бўлган доимий ташналик 
мерос бўлиб қолаверди.

Маълумки, инсон бу ёруғ 
оламни ватан тутган илк лаҳ- 
заларданоқ тўқ ва фаровон 
ҳаёт кечиришга, гўзал ва маз- 
мунли яшашга, теран билим 
олиб, ноёб касбу кор эгаси 
бўлишга, муҳташам ва муаз- 
зам иморатларда истиқомат 
қилиш ва ҳаётини шодлик 
оғушида ўтказишга уриниб 
келади.

Президентимиз Ислом 
Каримов Ўзбекистон Бола- 
лар спортини ривожланти- 
риш жамғармаси Ҳомийлик 
кенгашининг навбатдаги 
мажлисида «... ҳар қайси ота- 
онанинг орзуси бўлган, яъни 
ўз фарзандларининг жисмо- 
ний, интеллектуал ва маъна
вий жиҳатдан етук бўлиб, 
ҳаётда муносиб ўрин эгалла- 
шини энг устувор, энг олий 
мақсад, деб билган мамлакат 
ва халқгина юксак тараққи- 
ётга эриша олади.», дея ало- 
ҳида таъкидладилар. Ана шу 
мажлисда болалар спорти- 
нинг барча турлари қатори 
бадиий гимнастикани ҳам 
жадал ривожлантириш чора- 
лари белгилаб берилди. 
Спортнинг гўзал бу тури, ай- 
ниқса, жажжи қизларимиз- 
нинг севимли машғулотига 
айланиб бораётгани қувонар- 
ли ҳолдир. Келажагимизнинг 
хушбичим, чаққон соҳибала- 
рининг гимнастика майдони- 
даги сеҳрли ҳаракатларини 
кузатганмисиз? Спорт 
мўъжизалари билан бирга 
санъатнинг сурурли жилола- 
ри ҳам қалб торларингизни 
чертмаганми ўшанда?! Бу 
онларда жаҳон мусиқасининг 
Бах, Бетховен, Верди, Мо
царт, Шопен, Штраус, мил

лий санъатимизнинг М.Аш- 
рафий, М.Бурҳонов, Т.Жа- 
лилов, Д.Зокиров, С.Юдаков 
ва бошқа буюк сиймолари 
қатори навқирон бастакорлар 
А.Содиқова яратган симфо- 
ниялар ҳам дилларга завқ- 
шавқ бағишламоқда.

Ҳа, чиндан ҳам бугун 
Болалар спортини ривожлан- 
тириш жамғармаси маблағла- 
ри ҳисобидан ўнлаб болалар 
мусиқа ва санъат мактабла- 
ри барпо этилмоқда.

— Жамғарманинг хайрли 
ишлари мустақил мамлака- 
тимизнинг гўзал ва бетакрор 
пойтахтидан тортиб, энг 
олисдаги қишлоқ ва овуллар- 
гача етиб бормоқда, — дейди 
Хоразм вилоят халқ таълими 
бошқармаси бошлиғи Э.Ху- 
дойназаров. — Бизнинг вило- 
ятимизда ҳам жамғарма маб- 
лағлари ҳисобидан 3 та бола- 
лар мусиқа ва санъат макта- 
би бинолари янгидан қури- 
либ, 6 таси капитал рекон
струкция қилинди. «Обод тур
муш йили»да яна 2 та, кел- 
гуси йили 2 та болалар ва му- 
сиқа мактабининг янги би- 
нолари қурилади. Қолган 3 та 
бино капитал реконструкция 
қилинади. Кўриниб турибди-

ки, Президентимизнинг бо- 
лалар мусиқа ва санъат мак- 
табларини янада ривожлан- 
тиришни кўзда тутган фармо- 
ни соҳада туб бурилишларга 
йўл очиб берди. Мумтоз ма- 
қом ватани ҳисобланган ви- 
лоятимиздан ўтган йили йи- 
гирма нафарга яқин ёш ис- 
теъдодлар республика ва ха-

лқаро танловлар шоҳсупаси- 
дан ўрин олди. Куй тингла- 
ган, рақс тушган, қўшиқ ай- 
тган, лоақал санъат сеҳрига 
берилган қалбларда эса фа- 
қат эзгулик бўй тиклайди, 
озод юртини обод қилишга, 
буюк истиқбол биносини 
янада муҳташам этишга рағ- 
бат уйғонади!

я н г и л и к

ТЕМ ИР Ж А Р Р О Қ
Исроиллик бир гуруҳ 

муҳандислар турли 
тиббий операцияларни 

амалга оширувчи «Da 
Vinci Surgical System» 

номли тўрт кўлли робот 
яратдилар.

Маълумотларга кўра, 
операция жараёнида уч 

ўлчовли тасвирни 
кўрсатган ҳолда уни 

якинлаштириш  
хусусиятига эга камера 

билан жиҳозланган 
ушбу темир жарроҳ 

махсус мослама оркали
бошкарилади. Исроиллик таниқли шифокор Владимир 

Караевнинг таъкидлашича, робот ёрдамида ўта хавфли ва 
мураккаб операцияларни ҳам амалга ошириш мумкин. 

Таъкидлаш жоиз: айни пайтда А Қ ^ , Германия ва Исроил 
каби катор давлатларда амалга оширилаётган бундай 

жарроҳлик амалиётининг ўртача нархи SO минг А Қ ^  
долларини ташкил этади.

Равшан ҲАЙДАРОВ тайёрлади.

САВОЛ
БЕРИНГ,
ЖАВОБ
БЕРАМИЗ!

— Якинда автомобиль 
эхтиёт кисмлари 

дўконидан автомашинам 
учун хорижда ишлаб 

чикарилган тормоз 
колодкасини сотиб олдим. 

Сотувчи уни «оригинал», 
кўпга чидайди, дея 

мактаган эди. Бирок, кўп 
ўтмай, у яроксиз ҳолга 
келиб қолди. Айтингчи, 

стандарт бўйича 
колодкалар учун аник 

яроклилик муддати ёки 
ўташ масофаси 

белгиланадими?
Ш.Раҳимов 

(Тошкент вилояти)

— Тормоз колодкалари 
мажбурий 

сертификатланадиган 
маҳсулотлар рўйхатига 

киритилган бўлиб, уларга 
ишлатилган хом ашё турига 

кўра яроқлилик муддати S 
йил ҳисобланади. Бироқ 
уларга ўташ масофаси 

(пробег) белгиланмаган. 
Аслида колодкаларнинг тез 
емирилиши ёки тез ишдан 

чиқиши бу ҳайдовчининг 
транспортни қандай 

бошқаришига ҳам боғлиқ. 
Масалан, тез-тез тормозни 

босиш, тезлик катта бўлганда 
тез тўхташ, машинани 

ювгандан кейин қуримасидан 
ҳайдаш ва ҳакозо. Яна бир 

жиҳат, сиз колодкани харид 
қилаётганингизда сотувчидан 

унинг мувофиқлик 
сертификатини талаб 

қилишни унутманг. Сабаби, 
сотувчи сизга колодка ишлаб 

чиқарилган давлат ҳақида 
ёлғон ахборот бера олмайди.

— «Сергели» автоэқтиёт 
қисмлар бозоридан 

сотувчи таъкидлаганидек, 
4 фаслга мўлжалланган, 

юмшоклиги ва 
чидамлилиги билан узок 
масофага мўлжалланган 

шиналар сотиб олгандим. 
Аммо 20 минг километрдан 

кейин макталган 
шиналарнинг «тишлари» 
қарийб емирилиб кетди. 

Аслида автошина 
танлашда кандай 

жиҳатларга эътибор бериш 
керак? Илтимос, шу ҳақда 

кенгрок маълумот 
берсангиз. 

О.Ҳайдаров (Жиззах вилояти)

— Автомобиль шиналарининг 
яроқлилик муддати 5 йил 

бўлиб, шина сотиб 
олинаётганда унга ёнида 

ёзилган маркировкага 
албатта эътибор бериш 
керак. Унда шина қайси 

давлатда ишлаб чиқарилгани, 
ишлаб чиқарилган сана ва 

қайси фаслга мўлжаллангани 
тўғрисидаги маълумотлар 
бор. Аслида сотувчи сизга 

мақтаган ва 4 фаслга 
мўлжалланган шиналар 

маълум фаслга, яъни ёз ёки 
кузгига нисбатан камроқ 

масофага чидайди. Шу 
сабабли шинани фаслнинг 

ўзига мўлжаллаб сотиб 
олганингиз маъқул.

Саволларга «Узстандарт» 
агентлиги мутахассиси Жавоҳир 

Розиқов жавоб берди.

РЕКЛАМА

Гидрометеорология марказидан 
олинган маълумотларга кўра, 18-2S 

апрель кунлари Ўзбекистонда об-ҳаво 
ўзгарувчан бўлиб, 18-21 апрелда 

баъзи жойларда ёғингарчилик 
бўлиши кутилмоқда. Тоғли ва тоғолди 

ҳудудларда 18-20 апрелда сел 
келиш хавфи бор. Шамол ғарбдан 7 

12 м/с тезликда эсади.
Мутахассисларнинг таъкидлашича,
Қорақалпоғистон Республикаси ва 

Хоразм вилоятида ҳарорат кечаси 18 
апрелда 2-4, дам олиш кунлари 4-9 
даража илиқ, кундузи 12-17 даража 

илиқдан 17-22 даража илққача 
ўзгариб туради. Навоий, Бухоро,
Самарқанд, Жиззах ва Сирдарё 

вилоятларида 19-21 апрель кунлари 
вақти-вақти билан ёмғир ёғади.

Ҳарорат кечаси 18-19 апрелда 3-8 даража илиқдан S-10, кундузи 12-17 даража илиқдан 18
23 даража илиққача кўтарилади. Қашқадарё ва Сурхондарё вилоятларида ҳам ҳарорат кечаси 

3-8 даража илиқдан S-10 даражагача, кундузи 13-18 даража илиқдан 20-2S даража илиққача 
ўзгариб туриши кутилмоқда. Республикамизнинг Шарқи — Андижон, Фарғона ва Наманган 

вилоятларида термометр кўрсаткичлари кечаси 3-8, кундузи 1S-20 даража илиқ бўлишини 
кўрсатмоқда. Тошкент вилояти ва пойтахтимизда 19-21 апрель кунлари вақти-вақти билан 

ёмғир ёғади. Ҳарорат кечаси 18-19 апрелда 3-8 даража илиқдан S-10, кундузи 12-17 даража 
илиқдан 21 апрелда 18-23 даража илиққача кўтарилади. Тоғли ҳудудларда 18-19 апрель 
кунлари ҳарорат кечаси 2 даража совуқ-3 даража илиқ, 20-21 апрелда 1-6 даража илиқ, 

кундузи 5-10 даража илиқдан 12-17 даража илиққача кўтарилиши кутилмоқда.

ХАБАРЛАР
«САЛОМАТЛИК ПОЕЗДИ»ДА -  УЧҚУДУҚҚА

«Ўзбекистон темир йўллари» Давлат 
акциядорлик компаниясининг «Соғлом 

авлод учун» халқаро хайрия 
жамғармаси билан ҳамкорликда ташкил 

этган «Саломатлик» поезди 
шифокорлари бир ҳафта давомида 
Навоий вилоятининг қишлоқ ва чўл 

худудларида бўлиб, туғиш ёшидаги 
аёллар ва 12 ёшгача бўлган болаларни 

тиббий кўрикдан ўтказдилар.
«Саломатлик» поезди иштирокчиси, 

врач-гинеколог Дурдона Султонованинг | 
таъкидлашича, Тинчлик, Конимех,
Караката, Мустақиллик, Бузоубой 

хамда Учқудуқ-2 темир йўл станциялари худудидаги ахоли яшаш пунктларида 
истиқомат қилувчи ахоли кўрикдан ўтказилганида аёллар ўртасида камқонлик, 

бепуштлик сингари касалликлар ўтган йилгига қараганда анча камайгани 
аниқланган. Акция доирасида худуд ахолиси ўртасида соғлом турмуш тарзини 

шакллантириш борасида маъруза ва сухбатлар уюштирилиб, сурункали 
касалликларга чалинган беморларнинг Тошкентдаги даволаш-профилактика 

муассасаларида даволанишлари учун йўлланмалар берилган. 
Бундан ташқари кам таъминланган туғиш ёшидаги аёллар хамда 12 ёшгача 

бўлган болаларга умумий қиймати 84 миллион сўм ва 143 минг АҚШ долларига 
тенг дори-дармон, санитария-гигиена воситалари тарқатилди.

Мансур АСЛОНОВ

ВЕЛОСИПЕД КЕРАКМ И?  
УНДА НОРИНГА КЕЛИНГ

Кичик бизнесни ривожлантириш, 
қулай сармоявий мухит яратиш ва 

чет эл сармояларини жалб этиш учун 
кенг имкониятлар яратилганидан 

Хаққулобод шахридаги «NORIN 
MECHANIKAL PLANT» корхонаси 

жамоаси хам унумли 
фойдаланмоқда. Бу ерда хитой 
технологияси асосида «Норин» 
маркали 5 турдаги катталар ва 
болалар велосипедлари ишлаб 

чиқариш йўлга қўйилиб, қурилиш- 
монтаж ишлари, ғилдираклар ва 

рамалар тайёрлаш ускуналари, бўяш 
ва йиғиш линияларини ўрнатиш учун 2 млн. АҚШ долларидан зиёд маблағ

сарфланди.
Хозир корхонада ойига 4166  та велосипед ишлаб чиқарилаяпти. Йил давомида

улар сонини 35 мингтага етказиш режалаштирилган.
Аҳроржон МУСУРМОНОВ

Б И Р  МАРТАЛИК  
Л И Ц ЕН ЗИ Я КИМГА БЕРИЛАДИ?

«Ўзбекнаво» эстрада бирлашмаси ташаббуси 
билан Миллий матбуот марказида ўтказилган 

матбуот анжуманида эстрада йўналишида 
ижод қилаётган жами 567 нафар ёш хонанда 
узок, муддатли рухсатномага (лицензия) эга 

экани, шундан 115 нафари фахрий унвонлар 
билан такдирлангани, шунингдек, 

мамлакатимиз худудида концерт ва бошқа 
тадбирларни ташкил этиш учун бир марталик 

гастроль-концерт гувохромаси бериш хизмати 
йўлга кўйилгани таъкидланди.

Тадбирда, шунингдек, эстрада санъати орқали вояга етиб келаётган ёш 
авлоднинг маънавий онги ва дунёқарашини шакллантириш мақсадида ўтган 

йили «Биз буюк юрт фарзандларимиз», «Ватан тараққиётига менинг хиссам», 
«Камалак билимдонлари» каби жами 32 та фестиваль ва лойихалар ўтказилган 

бўлиб, уларда 250 нафарга яқин эстрада хонандаси қатнашгани қайд этилди.

РЕКЛАМА

РЕСПУБЛИКАМИЗДАГИ ВАЗИРЛИК, ОЛИЙ ВА УРТА МАХСУС 
ЎҚУВ ЮРТЛАРИ, ТИББИЁТ МУАССАСАЛАРИ, КОРХОНА ВА 

ТАШКИЛОТЛАР ДИҚҚАТИГА!

«ШАРҚ ИМП ЭКС»
туристик компанияси Бухоро, Самарқанд,
Тошкент, Хива шаҳарлари бўйлаб барча 

қулайликпарга эга бўлган саёҳатлар 
уюштиришини маълум қилади.

НАРХЛАР КЕЛИШИЛГАН 
ХОЛДА АМАЛГА ОШИРИЛАДИ.

Маълумот учун телефонлар:
(+99898) 273-02-9S, (+9989S) S07-04-60

Хизматлар лицензияланган!

